
Haugaland kontrollutvalgssekretariat IKS 

 
SVEIO KONTROLL- OG KVALITETSUTVAL 

 
MØTEINNKALLING  

 
 

Dato:   måndag 30. januar 2023 
 
Tid:   kl. 17.00  
 
Sted: Sveio kommunehus, kommunestyresal 
 
Forfall meldes til:  Haugaland kontrollutvalgssekretariat IKS, tlf. 959 86 979 eller  

e-post: post@kontrollutvalgene.no 
 
Medlem som må melde forfall eller meiner seg ugild, må gi melding om dette så tidleg som råd 
er. Varamedlemmer vert innkalla særskilt. Saker merka Ikkje offentleg jamfør off. l., blir berre 
sendt internt. Sakskartet elles vil bli lagt ut på kommunen si nettside og på 
www.kontrollutvalgene.no. 
 
 
Saksliste: 
 
1/23 Godkjenning av protokoll frå møtet 21.11.22 
 
2/23 Tinging av forvaltningsrevisjon - «Pleie og omsorg» 
 
3/23 Forvaltningsrevisjonsrapport - «Planarbeid» 
 
4/23 Kontroll- og kvalitetsutvalet si årsmelding 2022 
 
5/23 Referat- og orienteringssaker 30.01.23 
 
6/23 Revidert møteplan for 2023 – kontroll- og kvalitetsutvalet  
 
Eventuelt 
 
Sveio/Aksdal, 23.01.23 
 
 
Arne Valen         Odd Gunnar Høie  
Utvalsleiar         dagleg leiar/utvalssekretær 
 
 
Kopi:  Ordførar  (møte- og talerett) 
 Revisor  (møte- og talerett) 
 Rådmann  (invitert) 

Varamedlemmer (til orientering, unntatt Andreas Bårtvedt som er kalla inn for 
Solfrid Aasen)  

1



SVEIO KOMMUNE     Saksframlegg 
 

Haugaland kontrollutvalgssekretariat IKS  Side 1 av2 

 
SAKSGANG 

Utval Møtedato Saksnr 

Kontroll- og kvalitetsutvalet  30.01.23 1/23 
   
 
Saksansvarleg: Arkivkode: Arkivsak: 
Odd Gunnar Høie 033  
 
 
GODKJENNING AV PROTOKOLL FRÅ MØTET 21.11.22  
 
 
Sekretariatet sitt forslag til vedtak: 
 
Protokoll frå møtet i Sveio kontroll- og kvalitetsutval 21.11.22 blir godkjent slik han ligg føre. 
 
 
Vedlegg: Protokoll frå møtet 21.11.22 
 
Saksorientering: 
 
Utkast til protokoll frå kontrollutvalet sitt møte 21.11.22 følgjer vedlagt. Protokollen er 
gjennomlest og godkjent av leiar i etterkant av møtet og er oversendt medlemma og 
kommunen slik han ligg føre.  
 
Protokollen godkjennast formelt i dette møtet, og utvalsleiar  vil så signere protokollen.  
 
 
Aksdal, 23.01.23 
 
 
Odd Gunnar Høie 
Daglig leder/utvalssekretær 

SVEIO KONTROLL- OG KVALITETSUTVAL 
 

PROTOKOLL 
 
Måndag 21. november 2022 blei det halde møte i Sveio kontroll- og kvalitetsutval under 
leiing av utvalsleiar Arne Valen.  
 
MØTESTAD: Sveio kommunehus, kommunestyresalen 
  
MØTESTART/-SLUTT:                                                  kl.18.00 – kl. 19.55 
  
MØTANDE MEDLEMMER: Arne Valen (Sp), Per S. Wathne (Krf), 

Solfrid Aasen (Sp) og Gustav Eidsvåg (Frp)   
  
MØTANDE VARAMEDLEM: Andreas Bårtvedt (H)  
  
FORFALL: Marit Elise Lier (Ap) 
  
FRÅ SEKRETARIATET MØTTE: Dagleg leiar/utvalssekretær Toril Hallsjø og 

seniorrådgjevar Odd Gunnar Høie, 
 Haugaland Kontrollutvalgssekretariat IKS 
  
FRÅ ROGALAND REVISJON IKS 
MØTTE: 

 
Rekneskapsrevisor Jeanette Sømnes 

  
FRÅ ADMINISTRASJONEN MØTTE: Konst. rådmann/kommunalsjef Ingunn Toft 
  
ANDRE SOM MØTTE: Ordførar Linn Therese Erve  
  
MERKNADER TIL INNKALLING:  Ingen 
  
MERKNADER TIL SAKSLISTE: Ingen. 
 
FØLGJANDE SAKER BLEI HANDSAMA: 
 
SAK 27/22 GODKJENNING AV PROTOKOLL FRÅ MØTET 19.09.22 
 
Sekretariatet si innstilling: 
Protokoll frå møtet i Sveio kontroll- og kvalitetsutval 19.09.22 blir godkjent slik han ligg føre. 
 
Handsaming i kontroll- og kvalitetsutvalet 21.11.22: 
Utvalet hadde ingen merknader. Utvalsleiar framheva at orienteringa var særs informativ. 
  
Samrøystes vedtak i kontroll- og kvalitetsutvalet 21.11.22: 
 
Protokoll frå møtet i Sveio kontroll- og kvalitetsutval 19.09.22 blir godkjent slik han ligg 
føre. 

SAK 28/22 ORIENTERING OM NOKRE AV KOMMUNEN SINE EKSTERNE 
PROSJEKT 

 
Sekretariatet si innstilling: 
Sveio kontroll- og kvalitetsutval tek konst. rådmann Ingunn Toft si utgreiing om nokre av 
kommunen sine eksterne prosjekt til orientering.  
 
Handsaming i kontroll- og kvalitetsutvalet 21.11.22: 
Konst. rådmann Ingunn Toft viste til at kommunen har mange prosjekter med ekstern 
finansiering, men at hun hadde valt ut tre større prosjekt innan områda: oppvekst, helse og 
omsorg og utvikling. 
 
Prosjektet Hallo - Adjø  
Hensikta med prosjektet er at ein skal utvikle eit system for overgang mellom barnehage, 
skule og SFO som kjem alle barn til gode. Fylkeskommunen bidrar med 3,7 mill. kr over 4,5 
år. Oppstart var våren 2021 og det vil vare ut 2025. Det skal lagast eit heilskapleg system 
med tverrfagleg samarbeid og involvering av foreldre. Det er laga overgangsplanar, etablert 
nettverk for alle tilsette, utarbeida brosjyrar ved helsestasjon og skulehelsetenesta, etablert 
opne besøksdagar, storforeldremøte v/skulestart og det vil bli etablert «skuleklubb». Det 
viktigaste er å skape relasjonar og trygge barna gjennom kvalitetssikring av aktiviteter i 
overgangsfasen.  Sveio kommune arbeidar etter BTI-modellen (Betre Tverrfagleg Innsats for 
barn og unge). 
 
Utvalsleiar var stolt over at Sveio kommune er med på dette prosjektet og håpa på stor 
overføringsverd til andre kommunar. 
 
Prosjektet TIBIR 
Tidlig Innsats for Barn i Risiko er eit kommunalt førebyggings- og behandlingsprogram som 
er støtta av statsforvalter i Vestland med tils. 2,6 mill. kr. Programmet er i 100 kommunar og 
utbreiinga er aukande. I Sveio det blitt utdanna tre tilsette, og dei tre kjem frå barnehage, 
spes,team og skulehelsetenesta. To er no sertifisert som PMTO-terapeutar og den tredje er 
snart ferdig. Dei skal igjen lære opp andre til å vere foreldrerådgjevarar. PMTO (Parent 
Management Training Oregon) er eit behandlingstilbod til familiar med born som vise teikn 
til åtferdsvanskar i alder 3-12 år. Programmet er delt inn i seks ulike tiltak som vert 
skreddarsydd for kvar familie. Teamet har månadlege møte og dei fordeler sakene mellom 
seg. Dei opplever jamleg tilgang på saker frå psykisk helseteneste, 
helsestasjon/skulehelsetenesta, barneverntenesta, PPT, BUP og skule/barnehage 
Utvalsleiar framheve spesielt at det var bra at det var blitt satsa på tre tilsette. Konst. 
rådmann var samd i det, og meinte kommunen var på god veg, men dei alltid kan bli betre.  
 
Prosjektet Breiband i Sveio 
Ho viste til historikk til utbygging av breiband. Det blei installert breiband i kommunale 
bygg i 2005. Det blei utbygd breiband sør i Sveio, Sveio sentrum og Førde sentrum innan 
2012. Det vart satsa på private hus og næring frå 2012 mellom anna Liareid 2014, Rød-
Auklandshamn-Buavåg, Vestvik, Fagerland, Valevåg-Einstabøvoll 2014, Tittelsnes 2015 og 
Lis-Fjon-Vågafeltet 2016. Sveio fekk 2 mill.kr i tilskot over 4 år med lik eigenfinansiering. 
Sveio kommune har fått tilskot gjennom fleire omgangar sidan. Det blei tildelt 7,95 mill.kr i 
2020 (avsett 2 mill. kr og tilsvarande 25 % eigenfinansiering) for utbygging Åsbø-Kinn, 
Apeland-Dunjo, Nordskog-Grimstvedt-Færås-Rossehaug, Håvardsholm-Bjørga-Buvika, 
Vigdarheim, Flatnesvegen. 

Sveio kommune har over fleire år bidrege til utbygging av breiband som ikkje har vore 
kommersielt rekningssvarande å byggje ut. Det blei i 2022 inngått avtale med Haugaland 
Kraft om utbygging av fire nye område. I denne konkurransen var det to område som det 
ikkje var midlar til å byggje ut. Kommunen søkte om ytterlegare støttemidlar frå Vestland 
fylkeskommune. Kommunen fekk kr 8,550 mill. kr med føresetnad om kommunalt bidrag på 
2,85mill kr. 
I utbyggingsområda Nordskog, Grimstvedt, Færås, Rossehaug og Håvardsholm, Bjørga, 
Buvika har innbyggjarane problem med å delta i den digitale kvardagen. Desse områda er 
meir krevjande å få til økonomisk enn tidlegare utbyggingar. 
 
Medlemmar i utvalet peika på at det var viktig at alle husstandar i Sveio får tilgang på 
digitale løysingar i ei tid samfunnet er blitt heildigitalisert. I område med få bustader blei det 
føreslått bruk av mobilt breiband i staden for fiberteknologi.  
 
Utvalsleiar takka for gode orienteringar.  
 
Samrøystes vedtak i kontroll- og kvalitetsutvalet 21.11.22: 
 
Sveio kontroll- og kvalitetsutval tek konst. rådmann Ingunn Toft si utgreiing om nokre av 
kommunen sine eksterne prosjekt til orientering.  
 
SAK 29/22 VAL AV NYTT FORVALTNINGSREVISJONSPROSJEKT I 2023 
 
Sekretariatet si innstilling: 
Sveio kontroll- og kvalitetsutval ber revisor om å legge fram utkast til prosjektmandat på 
forvaltningsrevisjonsprosjektet ”………………..” eller eigarskapskontroll …………... til 
neste møte på nyåret 2023.  
Utvalet har følgjande innspel til tema/problemstillingar: ………..  
 
Handsaming i kontroll- og kvalitetsutvalet 21.11.22: 
Utvalsleiar innleia. Han gjorde framlegg om at utvalet burde velje eit prosjekt innan «pleie 
og omsorg». Dette temaet er blant prosjekta i vedtatt plan.  
 
Han delte ut eit notat til nytt forvaltningsprosjekt  «Pleie og omsorg, effektivisering, kvalitet 
og forbetring» kor valet var grunna i fakta frå siste tertialrapport, spørsmål frå eldrerådet om 
søknads- og klagepraksis og pårørandeforeininga si uro om det no er høgare terskel for 
sjukeheimsplass. Han meinte formålet var å finne ut om kommunen driv effektivt og 
forsvarleg. Han hadde formulert fleire problemstillingar som handla Sveio Omsorgssenter 
og heimetenesta, om kvalitet, bistandsbehov, førebygging og samhandling mellom ulike 
instansar. 
 
Utvalet støtta hans framlegg til tema, då dei mente dette var eit viktig område og mange 
innbyggarar er uroleg for om tenestetilbodet er på rett nivå. Ut frå timeramma for 
forvaltningsrevisjon meinte sekretær og revisor at mandatet måtte bli meir spissa, men at 
framlagd notat er grunnlag for Rogaland Revisjon si utarbeiding a framlegg til mandat til 
neste møte. 
Samrøystes vedtak i kontroll- og kvalitetsutvalet 21.11.22: 
 
Sveio kontroll- og kvalitetsutval ber revisor om å legge fram utkast til prosjektmandat på 
forvaltningsrevisjonsprosjekt innan «Pleie og omsorg» til neste møte på nyåret 2023 

Utvalet har følgjande innspel til tema/problemstillingar:  
- Moglege effektivisering- og forbetringstiltak innan Sveio Omsorgssenter og 

Heimetenesta. Tiltak for å redusera høgt sjukefråvær. 
- Kvalitet. Vurdering av forsvarlegheit. Kvalitetssikring av søkeprosess. 
- Bistandsbehov. Identifisere høge trinn i omsorgstrappa. Demens-behov 
- Førebygging. Velferdsteknologi og kvardagsrehabilitering 
- Samhandling. Pårørande, Frivilligheita, Dagsenter. Spesialisthelsetenesta (Helse 

Fonna) 
 
SAK 30/22 MØTEPLAN FOR 2023 – KONTROLL- OG KVALITETSUTVALET 
 
Sekretariatet si innstilling:  
Sveio kontroll- og kvalitetsutval vedtar følgjande møteplan for 2023: 
 
måndag 30. januar, 15. mai, (19. juni), 18. september og 20. november.  
Møtestart kl. 17.00. 
 
Utvalssekretær kan i samråd med leiar endre møtedato når det er naudsynt. 
 
Handsaming i kontrollutvalet 21.11.22: 
Utvalet slutta seg til framlegget slik det var lagd fram. Solfrid Aasen opplyste at ho var 
bortreist 30.01.23. 1.vara Andreas Bårtvedt merka seg det og stiller.   
 
Samrøystes vedtak i kontrollutvalet 21.11.22: 
 
Sveio kontroll- og kvalitetsutval vedtar følgjande møteplan for 2023: 
 
måndag 30. januar, 15. mai, (19. juni), 18. september og 20. november.  
Møtestart kl. 17.00. 
 
Utvalssekretær kan i samråd med leiar endre møtedato når det er naudsynt. 
 
SAK 31/22 REFERAT- OG ORIENTERINGSSAKER 21.11.22 
 
49. Statusrapport pr. november 2022 
50. Komm.styrevedtak 26.09.22, sak 80/22 - Oppfølging av rapport «Tilpassa opplæring » 
51. Komm.styrevedtak 31.10.22, sak 98/22 – SIM IKS – Endring i selskapsavtalen 
52. Løypemelding  om forvaltningsrevisjon om «Planarbeid» - tinga 31.01.22, sak 3/22 
53. Innkalling til ekstr.ord. generalforsamling 26.10.22 kl. 10 – Haugaland Kraft AS 
54. Innkalling til representantskapsmøte 23.11.22 – Haugaland brann og redning IKS 
55. Innkalling til representantskapsmøte 09.12.22 – Haugaland Vekst IKS 
56. Komm. Rapport 03.10.22 – Bernt: Kan forfall til et fysisk møte erstattes med deltakelse 

på Teams?   
57. KS Folkevalgtprogram 2019-2023 Anbefalinger om eierskap, selskapsledelse og 

kontroll 
58. Oppsummering og rapport frå FKT sin Kontrollutvalsleiarskule 24.-25.10.22 

Gardermoen v/utvalsleiar  

Handsaming i kontroll- og kvalitetsutvalet 21.11.22: 
Sekretær gjekk gjennom sakene. Utvalsleiar etterlyste skriftleg tilbakemelding om arbeidet 
med forvaltningsrevisjonsprosjektet. Han informerte frå si deltaking på leiarsamlinga i 
haust, som han fann særs gjevande. Han oppmoda fleire til å reise på konferansar. Neste er 
NKRF sin kontrollutvalskonferanse 31.01.-01.02.23, kor påmeldingsfrist er i desember. 
 
Vedtak i kontroll- og kvalitetsutvalet 21.11.22: 
 
Sveio kontroll- og kvalitetsutval tar referatsakene 49 – 58 til orientering.  
 
YMSE 
Siste møtet for Hallsjø 
I høve at det var siste møte for sekretariatsleiar Toril Hallsjø som møtesekretær, etter snart 
15 år og 71 møte for Sveio, overrekte utvalsleiar blomar og bok frå Sveio kommune. Han 
takka henne for hennar arbeid i sekretariatet opp mot utvala i dei siste fire valperiodane og 
deira samarbeid med han som nestleiar og leiar i denne perioden, og ønskte ho lykke til som 
pensjonist på nyåret.     
 
Dagleg leiar takka og informerte at styret i HKS IKS har tilsett seniorrådgjevar Odd Gunnar 
Høie som ny dagleg leiar. Som ny rådgjevar vil Sjur Kristian Hatlen byrje i stillinga medio 
januar. 
 
Neste møte: måndag 30. januar kl. 17.00   
 
Saker: Orientering om Karmsund Havn IKS, prosjektmandat for nytt forvaltnings-

revisjonsprosjekt innan pleie og omsorg og utvalet si årsmelding for 2022 
 
 
 
Sveio/Aksdal, 21. november 2022  
 
 
 
Arne Valen        Toril Hallsjø  
kontroll- og kvalitetsutvalsleiar      utvalssekretær  

SAKSGANG 

Utval Møtedato Saksnr 
Kontroll- og kvalitetsutvalet  30.01.23 2/23 
   
 
Saksansvarleg: Arkivkode: Arkivsak: 
Odd Gunnar Høie 216  
 
 
TINGING AV FORVALTNINGSREVISJON - PROSJEKTMANDAT – 
«PLEIE OG OMSORG» 
 
 
Sekretariatet sitt framlegg til vedtak: 
 
Sveio kontroll- og kvalitetsutval tingar forvaltningsrevisjonsprosjektet «Pleie og omsorg» i 
tråd med prosjektmandatet av 22.12.22 frå Rogaland Revisjon IKS.  
 
Ramma vert sett til 250 timar. 
 
 
 
Vedlegg: Prosjektmandat - «Planarbeid – Sveio kommune» - desember 2022 
     
Saksorientering: 
I møtet 21.11.22, sak 29/22 bad Sveio kontroll- og kvalitetsutval Rogaland Revisjon IKS om å 
leggje fram utkast til prosjektmandat innanfor temaet Pleie og omsorg til neste møtet. Utvalet 
gjorde følgjande vedtak: 
 
Sveio kontroll- og kvalitetsutval ber revisor om å legge fram utkast til prosjektmandat på 
forvaltningsrevisjonsprosjekt innan «Pleie og omsorg» til neste møte på nyåret 2023 
 
Utvalet har følgjande innspel til tema/problemstillingar:  

- Moglege effektivisering- og forbetringstiltak innan Sveio Omsorgssenter og 
Heimetenesta. Tiltak for å redusera høgt sjukefråvær. 

- Kvalitet. Vurdering av forsvarlegheit. Kvalitetssikring av søkeprosess. 
- Bistandsbehov. Identifisere høge trinn i omsorgstrappa. Demens-behov 
- Førebygging. Velferdsteknologi og kvardagsrehabilitering 
- Samhandling. Pårørande, Frivilligheta, Dagsenter. Spesialisthelsetjeneste (Helse 

Fonna) 
 
Prosjektmandatet blei motteke av sekretariatet 22.12.22.  
  
Bakgrunn 
Temaet er sett opp blant dei uprioriterte tema i Plan for forvaltningsrevisjon 2020-2024, som 
vart vedteken i kommunestyret 02.11.20, sak 114/20. Planen byggjer på risiko- og vesentleg-
vurderingar for forvaltningsrevisjon og eigarskapskontroll 2020.  

Dei siste åra har rammeområdet pleie og omsorg hatt eit betydeleg meirforbruk. Etter 
rådmannen si vurdering må kommunen anten auke terskelen for å få plass på senteret, eller 
auke den økonomiske ramma til rammeområdet, eller ein kombinasjon av desse. 
 
Føremål og problemstillingar 
Revisor foreslår i det vedlagte utkast til prosjektmandat at føremålet med prosjektet vil vere å 
undersøke i korleis Sveio kommune arbeidar for å nå målet om at brukarane av pleie- og 
omsorgstenester skal kunne bu lengst mogleg heime.  
 
Med bakgrunn i føremålet er det utarbeidd følgjande problemstillingar som vil bli undersøkt: 
 

o Kva er status for førebyggjande og rehabiliterande tiltak i Sveio kommune?  
 

o Korleis er det lagt til rette for at dei tilsette skal kunne verkeleggjere målet om meir 
førebygging og rehabilitering gjennom opplæring, leiing og ressursar? 

 
o I kva grad er det organisatoriske og finansielle utfordringar som svekker 

implementeringa av Leve heile livet-reforma? Av dette:  
 

o Korleis fungerer samhandling og koordinering mellom dei ulike 
tenestene/tilboda?  

 
o I kva grad oppnår Sveio kommune å realisera målet om at fleire brukarar av pleie 

og omsorg kan ha eit aktivt liv og klare seg sjølv best mogleg?  
 
Dette prosjektet blir avgrensa til å omhandla heimetenestene, altså dei tenestene som er 
viktige for å sikre mest mogleg sjølvhjelpne eldre. Det vil i all hovudsak seie heimesjukepleia, 
i samarbeid med andre aktuelle tenester som for eksempel fysio- og ergoterapi, 
kvardagsrehabilitering, dagsentertilbod og/eller helsestasjon for seniorar. 
 
Sjå nærare om mandatet i vedlagt prosjektmandat.   
 
Ressursbruk 
Slik prosjektet nå ligg føre er det estimert ein ressursbruk på 250 timar. Det inkluderar 
førebuing, utarbeiding av prosjektmandat, førebuing og gjennomføring av datainnsamling, 
analyse og utarbeiding og kvalitetsikring av rapport. 
 
Revisjonen vil starte med prosjektet i vår, og vil venteleg levere rapport innen utgongen av 
2023. Kontroll- og kvalitetsvalet må før endeleg tinging ta stilling til om dei føreslåtte 
problemstillingane dekkjer det utvalet ønskjer å oppnå med prosjektet.  
 
 
Aksdal, 23.01.23 
 
 
Odd Gunnar Høie 
Dagleg leiar/utvalssekretær 

Utarbeidet av:  Dato: 
Frøy Losnedal  22.12.2022 

Adresse:                                       Organisasjonsnr.:  Telefon: Epost: 
Strandkaien 36, 4005 Stavanger          887 052 832  40 00 52 00 post@rogaland-revisjon.no 

 
PROSJEKTMANDAT 

Pleie og omsorg  
Sveio kommune, 2023 
 

BAKGRUNN  

Kontrollutvalet i Sveio bestilte i møtet 21.11.2022 om eit utkast til prosjektmandat for 
gjennomføring av ein forvaltningsrevisjon om «Pleie og omsorg».  
 
Dei siste åra har rammeområdet pleie og omsorg hatt eit betydeleg meirforbruk. Rådmannen 
finn det ikkje mogleg å tilføre rammeområdet midlar i den storleiken som svarar til 
meirforbruket: «Ramma må aukast, samtidig som det må arbeidast med å ta ned kostnadene, i 
all hovudsak ved å redusera tenesteproduksjonen».1 Det blir blant anna vist til at den 
økonomiske ramma for Sveio omsorgssenter truleg er stor nok til å ta hand om 33 bebuarar, 
mens senteret den seinaste tida har hatt om lag 40 bebuarar. Etter rådmanen si vurdering må 
ein anten auke terskelen for å få plass på senteret, eller auke den økonomiske ramma til 
rammeområdet, eller ein kombinasjon av desse.  
 
Figuren under visar at Sveio har ein høg dekningsgrad på institusjonsplassar samanlikna med 
andre kommunar:  
Figur 1: Dekningsgrad – plassar i institusjon i prosent av innbyggarar 80 år og eldre  

 
Kjelde: Framsikt 

 
1 Budsjett og økonomiplan 2023-2026 

Dei siste åra har talet på innbyggarar i dei eldre aldersgruppene vore relativt stabil (sjå figur 
under). Dei yngre eldre har blitt betydeleg fleire, mens det til nå ikkje har vore ei tilsvarande 
auke i dei øvste aldersgruppene.  
 
Figur 2: Utvikling i eldrebefolkninga i Sveio 2013-2022  
 

 
Kjelde: SSB 
 
Befolkningsprognosen for Sveio fram til 2035 viser derimot eit anna bilde: 
 
Figur 3: Befolkningsprognose for Sveio frå 2023 til 2035  

 
Kjelde: SSB 

Prognosen viser ein markant auke i innbyggarar mellom 80 og 89 år, 125 prosent på 12 år. I 
budsjett og økonomiplan 2023-2026 peikar kommunen på at det må reknast med at det blir 
stadig fleire personar i kommunen med trong for bistand frå kommunen.  
 
Det er derfor viktig for kommunen og lykkas med å førebygge uhelse og framtidige behov for 
pleie- og omsorgstenester. I budsjett og økonomiplan 2023-2026 blir kvardagsmeistring og 
god rehabilitering framheva som viktig for å møta den venta auke av eldre personar i 
kommunen. Kommunen har allereie satt i verk tiltak i tråd med reforma «Leve heile livet»2, 
men det blir framheva som ein utfordring for kommunen å framover gi målretta tenester til 
brukarar slik at ein kan bu lengst mogleg heime. Dette prosjektet vil derfor ta utgangspunkt i 
kommunens mål om at «brukarane skal kunne bu lengst mogleg heime på ein trygg og god 
måte».3 
 
Grunntanken i reforma er å utvikle den kommunale helse- og omsorgstenesta på ein slik måte 
at den i større grad støtter eldre menneske i å leve eit aktivt liv med høg grad av eigenomsorg. 
Tiltak i tråd med reforma går ut på å gjere det lettare for brukarar å leve med sjukdom og/eller 
funksjonssvikt, slik at dei kan bu heime lengre.  
 
Arbeidet med å vri aktuelle tenester over i ein meir helsefremmande og førebyggjande retning 
kan vere utfordrande, all den tid verkeliggjering av reformas mål krev kompetanseheving, 
kulturendring og implementering av nye arbeidsmåtar i etablerte tenester. Samhandling på 
tvers er viktig for å kunne realisere positive gevinstar for brukarane.  
 

OPPDRAGET  

Bestilling: 
Kontrollutvalet i Sveio kommune 
bestilte 21.11.2022 ein 
forvaltningsrevisjon om pleie og 
omsorg.  

Problemstillingar: 
• Kva er status for førebyggjande og 

rehabiliterande tiltak i Sveio kommune?  
• Korleis er det lagt til rette for at dei 

tilsette skal kunne verkeleggjere målet 
om meir førebygging og rehabilitering 
gjennom opplæring, leiing og ressursar?  

• I kva grad er det organisatoriske og 
finansielle utfordringar som svekker 
implementeringa av Leve heile livet-
reforma? Av dette: 

o Korleis fungerer samhandling 
og koordinering mellom dei 
ulike tenestene/tilboda?  

Formål: 
Formålet med prosjektet er å 
undersøke korleis Sveio kommune 
arbeidar for å nå målet om at 
brukarane av pleie- og 
omsorgstenester skal kunne bu 
lengst mogleg heime.  

 
2 Meld. St. 15 (2017-2018) Leve heile livet – ein kvalitetsreform for eldre 
3 Budsjett og økonomiplan 2023-2026 

• I kva grad oppnår Sveio kommune å 
realisera målet om at fleire brukarar av 
pleie og omsorg kan ha eit aktivt liv og 
klare seg sjølv best mogleg?  

 
Om datamaterialet tilseier det, kan revisor gjere mindre justeringar av problemstillingane 
undervegs. Større endringar i problemstillingane må avklarast med kontrollutvalet. 
 

REVISJONSKRITERIER 

Revisjonskriterier er element som inneheld krav eller forventningar, og vil bli brukt til å 
vurdera funn i dei undersøkingane som vert gjennomført. Kriteria skal grunngjevast i, eller bli 
utleia av, autoritative kjelder innanfor det reviderte området. I dette prosjektet kan følgande 
kjelder vere aktuelle:   

• Helse- og omsorgstenestelova  
• Meld. St. 15 (2017-2018) Leve heile livet – ein kvalitetsreform for eldre 
• Lokale mål, føringar vedtak  

 

METODE 

Dette prosjektet blir avgrensa til å omhandla heimetenestene, altså dei tenestene som er 
viktige for å sikre mest mogleg sjølvhjelpne eldre. Det vil i all hovudsak seie heimesjukepleia, 
i samarbeid med andre aktuelle tenester som for eksempel fysio- og ergoterapi, 
kvardagsrehabilitering, dagsentertilbod og/eller helsestasjon for seniorar.  
 
Prosjektet vil bygga på dokumentanalysar av diverse rutinar, planar og statistikk. Gjennom 
datainnsamlinga vil vi kartleggje innhald og organisering av heimetenestene. Vi vil nytta 
tilgjengeleg statistikk til å få eit overblikk over føresetnadane for å lykkast med satsinga på 
førebygging og helsefremming, og kor langt kommunen har kome. Prosjektet vil òg forsøke å 
kartleggje kva type brukarar som mottar dei ulike førebyggande tiltaka i kommunen.  
 
Vi vil gjennomføre intervju med nøkkelpersonar i leiinga, for å få eit innblikk i korleis det blir 
arbeida med førebygging på strategisk nivå og viktige prioriteringar. Vidare vil vi intervjua eit 
utval tilsette, for å kartleggje kva erfaringar dei har med førebyggande tiltak, og dei ressurs-, 
kapasitet- og kompetansemessige føresetnader dei tilsette har for å realisera tiltaka. Det kan 
òg bli aktuelt å intervjua brukarar/brukarrepresentantar. Dette vil bli tatt stilling til undervegs.  
 
Vi har tidlegare gjennomført liknande forvaltningsrevisjonar i andre kommunar, for eksempel 
Gjesdal og Eigersund, og det kan bli aktuelt å nytta benchmarking som ein metode. 

FREMDRIFTSPLAN 

Førebuing og oppstart – våren 2023 
Avslutting – innan utgangen av 2023 
  
Føresetnaden for framdriftsplanen er eit tett samarbeid med kommunen og andre aktuelle.  
  

PROSJEKTTEAM 

Prosjektet blir gjennomført under leiing av oppdragsansvarleg og leiar for 
forvaltningsrevisjon Silje Nygård. 
Om behov kan og andre ressursar i Rogaland Revisjon blir brukt.  
  

OMFANG 

Tidsanslag til prosjektplanlegging, kartlegging, analysar og rapportering er 250 timar. 

SAKSGANG 

Utval Møtedato Saksnummer 
Kontroll- og kvalitetsutvalet 30.01.23 3/23 
Kommunestyret   
 
Saksansvarleg: Arkivkode: Arkivsak: 
Odd Gunnar Høie 216  
 
 
FORVALTNINGSREVISJONSRAPPORT – «PLANARBEID» 
 
 
Sekretariatet sitt framlegg til vedtak og innstilling til kommunestyret: 
 
1. Sveio kommunestyre har merka seg det som kjem fram i Rogaland Revisjon sin rapport  

«Planarbeid» og tek denne til orientering. 
  
2. Rapporten vert oversendt til rådmannen for vidare oppfølging av rapporten sine 2  

tilrådingar. 
 
3. Rådmannen gir tilbakemelding til kommunestyret via kontroll- og kvalitetsutvalet om 

oppfølging av rapporten innan 6 månader etter at kommunestyret har gjort sitt vedtak. 
 
 
Vedlegg: «Planarbeid» - rapport utarbeida av Rogaland Revisjon IKS, januar 2023  
 
Bakgrunn 
I plan for forvaltningsrevisjon 2020 - 2024 for Sveio kommune var revisjon av «Planarbeid» 
et prioritert prosjekt.  
 
Kontrollutvalet starta våren 2022 ein prosess med å gjennomføra ein slik revisjon. I møtet den 
31.01.22, sak 03/22 gjorde utvalet følgjande vedtak:  
 

Sveio kontroll- og kvalitetsutval tingar forvaltningsrevisjonsprosjektet «Planarbeid» i 
tråd med det utkastet til prosjektplan som ligg føre frå Rogaland Revisjon IKS. 
 
Utvalet ønskjer at revisor skal sjå nærare på kommuneplan inkludert samfunnsdel og 
arealplan, kommunedelplan for Sveio sentrum og Sveio næringsplan der 
jordbruksdelen er bakt inn. Utvalet vil òg at revisor ser nærare på planstrategien, som 
skal rullerast kvart fjerde år. Ramma vert sett til 200 timar. 

 
Føremål: 
 

Føremålet med prosjektet er å undersøkja i kva grad kommunedelplanar og 
temaplanar til Sveio kommune er gode å styre etter, og korleis planane vert følgt opp. 

Problemstillingar: 
Forvaltningsrevisjonen skulle svara på fylgjande  problemstillingar:  
 

• Kven tek initiativ til planane? 
o Er planane politisk eller administrativt initierte, eller blir dei utarbeida som 

ein følgje av statlege føringar eller liknande? 
 

• Korleis er forholdet mellom planleggingskapasitet og vedtak om planutarbeiding? 
 

• I kva grad blir planar utarbeida ved hjelp av konsulentbistand kommunen har kjøpt 
inn? 

 
• I kva grad er planane egna som styringsverktøy? 

 
Rogaland Revisjon har med dette som utgangspunkt gjennomført prosjektet. Rapporten er 
verifisert og rådmann si tilbakemelding er innarbeida i rapporten. Rapporten blei mottatt av 
sekretariatet 26.01.23, og følgjer som vedlegg.  
 
Rapporten 
Rapporten inneheld innleiingsvis eit samandrag av hovudbodskapen av revisor sine funn. 
Føremål, problemstillingar, metode og revisjonskriteria vert presentert i kapittel 1.1. 
Rapportens hovudinnhald vert presentert i kapittel 1.2 – 1.7. Revisor sin konklusjon og 
tilrådingar finn ein på side 38 - 40. Rådmannen sin uttale er tatt inn i på side 10. I vedlegget 
finn ein informasjon om kjelder og anna bakgrunnsmateriale.  
 
Revisor skriva at deira hovudinntrykk er at: 
 

• I planarbeidet har Sveio kommune etter vår vurdering utfordringar med å halda 
ønskja framdrift i takt med vedtekne Planstrategi. Dette gjeld spesielt 
Kommunedelplan for Sveio sentrum 2022-34 og Næringsplan for Sveio kommune 
2022-27, i tillegg til fleire andre planar. 

 
• Kommunen har hausten 2022 satt i verk fleire tiltak for å sikra kommunen sin 

plankompetanse og for å auka kapasiteten. 
 

• I forslaget til ny Kommunedelplan for Sveio sentrum 2022-34 kan kommunen med 
fordel tydeleggjere plandokumenta si juridiske status. Dette kjem ikkje tydeleg nok 
fram i høyringsutkastet, etter vår vurdering. 

 
Revisor har følgjande tilrådingar: 
 

1. Sikre at kommunen til ei kvar til har tilstrekkeleg kompetanse og kapasitet til å drive 
planarbeidet slik det er skissert i kommunen sin vedtekne planstrategi.  

 
2. I forslaget til Kommunedelplan for Sveio sentrum 2022-34 tydeleggjere dei ulike 

plandokumenta si juridiske status. 

Uttale frå rådmannen 
Rådmannen har gitt eit utfyljande høyringssvar, sjå side 10 i rapporten. Han skriv følgjande:  
 

Rådmannen vil takka for utarbeida forvaltningsrevisjonsrapport som omhandlar 
planarbeid.  
 
Rapporten tilrår å sikre at kommunen til ei kvar tid har tilstrekkeleg kompetanse og 
kapasitet 
til å drive planarbeidet slik det er skissert i vedteken planstrategi. 
 
Sidan årsskiftet er det gjort ei organisasjonsendring innan området kor målet er på 
spisse fokus mot overordna planlegging og utvikling. Arbeidet med kommuneplan og 
kommunedelplan Sveio sentrum er nå komme godt i gang og ein lyt ha vidare fokus på 
prioritering av arbeid mellom planar, bruk av ekstern kompetanse i arbeidet og 
framdrift framover. 
 
Rådmannen vil vurdere nærmare oppfølging av rapporten etter oversending frå 
Kommunestyret. 

 
Konklusjon 
Sekretariatet har gjort ei vurdering av at rapporten er av god kvalitet i henhold til  
standardkrava til forvaltningsrevisjonsrapporter (RSK001), og at den er i samsvar med 
kontrollutvalet si bestilling og vedtatt prosjektplan. Val av revisjonskriterier er relevante sett 
opp mot problemstillingane. Revisor si vurderingar og tilrådingar er vidare basert på innsamla 
materiale, revisjonskriteriene og dei metodiske avgrensingane.    
 
Resultatet etter forvaltningsrevisjonen viser at kommunen har forbetringspotensiale i og med 
at undersøkinga avdekker nokre forbetringsområde. Sekretariatet vil på den bakgrunn tilrå at 
kontrollutvalet ber kommunestyret vedta at revisjonen sine tilrådingar blir fylgt opp.  
 
Ein forvaltningsrevisjonsrapport skal systematisk bli fylgt opp for å sikre at forvaltninga set i 
verk tiltak for å rette opp påviste avvik/manglar og kontrollutvalet må sørgje for at 
kommunestyret sine vedtekne merknader til rapporten vert fylgt. Det vert tilrådd at slik 
oppfølging skjer frå 6 til 12 månader etter at rapporten er vedteken av kommunestyret.  
 
Sekretariatet vil tilrå at det blir sett ein frist på seks månader for rådmannen til når 
kommunestyret via kontrollutvalet får tilbakemelding om status for tilrådingane. 
 
Det er kommunestyret som fattar endeleg vedtak i saka. Forskrift om kontrollutval slår fast at 
kontrollutvalet innstiller direkte til kommunestyret i saker angåande forvaltningsrevisjon.  
 
 
Aksdal, 27.01.23 
 
 
Odd Gunnar Høie 
Dagelg leiar /utvalssekretær 

OPPDRAGET 
 
 

  

Bestilling: 

Kontrollutvalet i Sveio kommune 
bestilte 31.01.2022 ein 
forvaltningsrevisjon om kommunen 
sitt planarbeid. 

Problemstillingar: 

• Kven tek initiativ til planane? 
o Er planane politisk eller administrativt 

initierte, eller blir dei utarbeida som ein 
følgje av statlege føringar eller liknande? 

 
• Korleis er forholdet mellom 

planleggingskapasitet og vedtak om 
planutarbeiding? 

 
• I kva grad blir planar utarbeida ved hjelp 

av konsulentbistand kommunen har kjøpt 
inn? 

 
• I kva grad er planane egna som 

styringsverktøy? 

 
Føremål: 

Føremålet med prosjektet er å 
undersøkja i kva grad 
kommunedelplanar og temaplanar 
til Sveio kommune er gode å styre 
etter, og korleis planane vert følgt 
opp. 

Prosjektleiar for denne rapporten har vore forvaltningsrevisor Frode K. Gøthesen. Rapporten er 
kvalitetssikra av leder for forvaltningsrevisjon, Silje Nygård. 

SAMANDRAG 
 
Føremålet med prosjektet 

Føremålet med prosjektet har vore å undersøkja i kva grad kommunedelplanar og temaplanar til 
Sveio kommune er gode å styre etter, og korleis planane blir følgt opp. I møte 31.01.2022 valde 
Kontrollutvalet ut fire planar som case for å belysa problemstillingane i mandatet. I prosjektet har 
vi sett nærmare på følgjande plandokument, som alle er under utarbeiding hausten 2022: 

• Kommuneplan med samfunnsdel 2020-32 (versjon per 29.08.2022). 
• Kommunedelplan for Sveio Sentrum 2022-34. Her har vi lagt høyringsutkastet til grunn. 

Høyringsfristen var 25.08.2022. 
• Næringsplan for Sveio kommune 2022-27. Her har vi lagt høyringsutkastet til grunn. 

Høyringsfristen var 20.08.2022. 
• Sveio kommune har ingen eigen jordbruksplan, men landbruk eit av fleire tema i 

Næringsplan for Sveio kommune 2022-27. 

Vi har òg sett nærare på kommunen sin overordna Planstrategi, som blir rullert kvart fjerde år. 
 
 
Hovudbodskap/konklusjonar 

• I planarbeidet har Sveio kommune etter vår vurdering utfordringar med å halda ønskja 
framdrift i takt med vedtekne Planstrategi. Dette gjeld spesielt Kommunedelplan for 
Sveio sentrum 2022-34, i tillegg til fleire andre planar1. 

 
• Kommunen har hausten 2022 satt i verk fleire tiltak for å spissa fokus på 

overordna planlegging og for å auka kapasiteten. 
 

• I forslaget til ny Kommunedelplan for Sveio sentrum 2022-34 kan kommunen med fordel 
tydeleggjere plandokumenta si juridiske status. Dette kjem ikkje tydeleg nok fram i 
høyringsutkastet, etter vår vurdering. 

 
 
Forholdet mellom planleggingskapasitet og vedtak om planutarbeiding 

Over tid har Sveio kommune hatt utfordringar knytt til framdrifta i planarbeidet. Særleg gjeld 
dette arbeidet med ny kommuneplan og kommunedelplan for Sveio sentrum. I intervju får vi 
opplyst at bakgrunnen for manglande framdrift har vore det store talet på prosjekt og oppgåver til 
planavdelinga. Samstundes har avdelinga tidvis opplevd manglande kapasitet og bemanning, 

 
 
 

 

 
1 For ein fullstendig oversikt, sjå rapportens vedleggsdel 

grunna utfordringar knytt til rekruttering til fagstillingar, og i ein periode fekk kommunen 
vakanse i stillinga som samfunnsplanleggjar. Hausten 2022 er planavdelinga igjen fulltalig, men 
for den nytilsette samfunnsplanleggjaren har det vore tidkrevjande å ta over arbeidet førre 
samfunnsplanleggjar hadde hand om, får vi opplyst. 

 
 
I intervju blir det framheva at den kraftige forseinkinga til ny kommuneplan òg heng saman med 
ei politisk prioritering. Ved fleire høve har kommuneadministrasjonen gitt beskjed om at 
planavdelinga har for lite kapasitet til å drive både planprosessane knytt til ny kommuneplan og 
kommunedelplan for Sveio sentrum. Kapasitet og prioritering av planar har vore tema i fleire 
møte, både i Hovudutval Teknisk og næring (styringsgruppa for sentrumsplanen) og i 
Formannskapet (styringsgruppa for kommuneplanen)2. 

 

I intervju framhev kommuneadministrasjonen at det frå politisk hald har vore uttrykt ønskje om 
mange planar, men at planavdelinga ikkje har tilstrekkeleg med ressursar til å etterleve alle 
ønskja. Dette er dessutan ønskjer som ikkje er forankra i kommunen sin vedtekne planstrategi, 
som til dømes ønskje om ein eigen Jordbruksplan og ein Reguleringsplan for badeanlegg. 

 
 
I løpet av 2023 vil Sveio kommune gjennomføre ei intern omorganisering, for å spisse fokus og 
sikra raskare framdrift i overordna planarbeid planarbeidet. Frå årsskiftet 2022/23 vil 
kommunen få ei ny eining kalla «Samfunnsutvikling», som vil få ansvaret for overordna 
planlegging i kommunen. I tillegg vil eininga få ansvar for deler av kulturområdet, kor ein del av 
utviklings- og byggeprosjekta i kommunen er plassert. Forutan nytilsett leiar, vil eininga bestå 
av samfunnsplanleggjar og to konsulentar. 

 
 
Frå årskiftet 2022/23 vil dessutan kommunen sin samfunnsplanleggjar få endra si stilling, slik at 
vedkommande kan arbeida med overordna planlegging på heiltid, medan oppgåva som 
beredskapskoordinator (20 prosent av stillinga) blir lagt til ei anna eining. Dessutan vil 
kommunen sin folkehelsekoordinator bli knytt til eininga. Dette er tiltak som etter vår vurdering 
vil styrka kommunen sitt fagmiljø på planområdet, og sikra raskare framdrift i planarbeidet. 

 
 
I samband med forvaltningsrevisjonsprosjektet har vi saman med kommunen gått igjennom kva 
planar i Planstrategien som så langt er utarbeida og kva planar som er under utarbeiding, per 
november 2022. For å få ein oversikt over dette, er det lagt ei komplett oversikt i rapporten sin 

 
 
 
 

 

 

2Formannskapet 8. februar 2021 under orienteringar, og i Hovudutval Teknisk og næring: 10 november 2020, 11 mai 
2020, 16. november 2021 og 18 mai 2022. 

vedleggsdel. Oversikta inneheld ein kort omtale av status for arbeidet med kvar einskild plan som 
er ført opp i kommunen sin planstrategi for inneverande periode. 

 
 
Initiativ til planane 

Vår gjennomgang syner at alle planane vi har sett nærmare på i denne forvaltningsrevisjonen, er 
politisk initierte. Den 14.03.2016 vedtok kommunestyret at arbeidet med ein ny planstrategi 
skulle starte opp. Samstundes som kommunestyret gjorde dette vedtaket, blei det avklart at 
kommunen skulle starta arbeidet med å utarbeida ein ny kommuneplan. Og arbeidet med 
Kommunedelplan for Sveio Sentrum starta med eit vedtak i kommunestyret. 

 
 
Utarbeiding og rullering av Næringsplan for Sveio kommune 2022-27 ligg inne i kommunen sin 
Planstrategi for 2020-23, som ble vedtatt av kommunestyret 15.06.20203. Sidan utarbeiding av 
næringsplanen er nedfelt i planstrategien, er det eit politisk ønske som ligg bak. 

 
 
Hausten 2021 blei det ytra eit politisk ønskje om ein eigen jordbruksplan for Sveio kommune. 
Men sidan dette ikkje er i samsvar med kommune sin vedtekne planstrategi, blei ein slik 
planprosess ikkje starta opp. Når gjeldande planstrategi skal rullerast, vil det vere mogleg å koma 
tilbake til dette spørsmålet. Frå kommunen blir det framheva at den politisk vedtekne 
planstrategien er meint å vere eit styringsverktøy for administrasjonen og politikarane, og at det 
er viktig at ein etterlev denne. 

 
 
Konsulentbistand 

Vår gjennomgang syner at kommunen nyttar både eigne tilsette og eksterne konsulentar i 
planarbeidet. 

 
 
Frå kommunen får vi opplyst at samfunnsdelen til ny kommuneplan er utarbeida av tilsette i 
kommunen. Kommunestyret gjorde eit akseptvedtak av framlegget til samfunnsdel den 
17.02.20204, og per oktober 2022 er kommunen klar til å gå i gang med konsekvensutgreiinga. I 
samband med dette arbeidet ønskjer kommunen å knyta til seg ein ekstern konsulent. 

 
 
I samband med utarbeiding av arealdelen er det innhenta pristilbod og inngått kontrakt med eit 
konsulentfirma. I intervju framhev kommuneadministrasjonen at dei nasjonale krava til 
kommuneplanar og planarbeid har endra seg dei siste 10 åra. I motsetnad til i 2010, då nåverande 

 
 
 

3 Sak 067/20. 
4 Sak 066/20 

kommuneplan blei utarbeida, har det vist seg at kommunen har behov for spisskompetanse i 
arbeidet med ny kommuneplan. Dette er noko kommunen no tar konsekvensen av. 

 
 
Når det gjeld Kommunedelplan for Sveio sentrum 2022-34 oppretta rådmannen den 05.09.2019 
ei administrativ arbeidsgruppe for planarbeidet. I arbeidsgruppa finn vi representantar frå 
planavdelinga, einingsleiar Drift og anlegg, i tillegg til kommunalsjef for Utvikling.  

 
 
Den 01.10.2021 slutta dåverande samfunnsplanleggjar i stillinga. Kombinert med at planarbeidet 
blei vurdert å vere for komplekst og krevjande for ein ny samfunnsplanleggjar åleine, valde 
planavdelinga å innhenta pristilbod på innleigd konsulent, som fekk i oppgåve å hjelpa til. Frå 
januar 2021 har innleigd konsulent bidratt i planarbeidet, i tillegg til digitalisering av utkast til 
plankart. 

 
 
Då kommunen gjekk i gong med å utarbeida ein ny næringsplan, valde kommunen å henta inn 
eksterne ressursar i dette planarbeidet, på bakgrunn av for få ressursar til dette planarbeidet 
internt. Kommunen har inngått eit samarbeid med Atheno AS som har ytt bistand i utarbeidinga 
av utkastet. I tillegg har Planavdelinga oppnemnd ein prosjektleiar, ei arbeidsgruppe beståande av 
eigne tilsette og ei styringsgruppe1,  som har hatt jamlege samarbeidsmøte. I utarbeidinga har 
kommunen dessutan lagt til rette for medverknad frå næringslivet, mellom anna gjennom fleire 
gruppesamlingar. 

 
 
For ti-femten år sidan gjorde kommunen eit forsøk på å få utarbeida ein eigen jordbruksplan. Den 
gongen kom kommunen eit stykke på veg, men planarbeidet blei aldri fullført. I samband med 
dette blei det gjennomført ein del kartleggingsarbeid, ved hjelp av eigne tilsette og innleigde 
ressursar. Til dømes gjaldt dette ei kartlegging av kjerneområdet for landbruk og lynghei. Sjølv 
om planprosessen stoppa opp, har resultata frå kartleggingane vist seg nyttige i arbeidet med å 
ferdigstille utkast til ny næringsplan og kommuneplan. 

 
 
I kva grad planane er eigna som styringsverktøy 

Vår vurdering er at dei aktuelle plandokumenta må seiast å vere eigna som styringsverktøy. 
Basert på 11 strategiske val omtala i planstrategien, trekk forslaget til ny kommuneplan fram åtte 
prioriterte satsingsområde som skal danne grunnlaget for utviklinga i Sveio kommune. I 
kommuneplanutkastet blir det framheva at dette er åtte satsingsområde kommunen ønskjer å 
prioritera. I intervju fortel kommuneadministrasjonen at dei åtte hovudmåla vil vere avgjerande 
for val av tiltak og prioriteringar i kommunen sine ulike einingar. 

 
1 Formannskapet var styringsgruppe 

I kommuneplan for Sveio 2020-32 finn vi 112 tiltak fordelt på desse åtte hovudmåla. Medan 
nokon er av meir overordna karakter, er andre meir konkrete og knytt til bestemte fagområde. I 
intervju framhev kommunen at det er rådmannen og leiargruppa som må gjere vurderingar knytt 
til kven eller kva eining som skal følgja opp det einskilde tiltak, og at eininga er gitt betydeleg 
fridom og handlingsrom i arbeidet med å følgja opp kommuneplanen. I dette ligg at einingane 
skal nytta måla i kommuneplanen som utgangspunkt for eigne planar, og at måla skal vurderast 
opp mot lokale utfordringar og behov. 

 
 
Den einskilde eining treng ikkje forhalda seg til alle dei 112 tiltaka, men må plukka ut dei mål og 
tiltak som er relevante. I mange tilfelle vil det vere naturlig kven som skal følgje opp tiltaka, då 
desse er knytt til bestemte fagområde som helse, skole, kultur og teknisk. Til dømes vil eit mål 
som til dømes "Sveio skal vere ein god plass å bu for alle i alle livsløp» vere aktuelt for 
heimetenesta og fleire andre tenester. 

 
 
I Kommunedelplan for Sveio Sentrum 2022-34 finn vi eit hovudmål: «Sveio kommune skal 
styrkja sentrumsutviklinga og gjera Sveio sentrum attraktivt for etablering av 
sentrumsfunksjonar, busetting og næringsaktivitet». Hovudmålet er delt inn i to delmål, som kvar 
seier noko om kva kommunen ønskjer, og kvart av desse delmåla har ulike strategiar (kva 
kommunen ønskjer å gjere for å nå desse måla). I høyringsutkastet finn vi 13 tiltak/strategiar 
totalt. I intervju framhev kommunen at dei har freista utarbeida ein kommunedelplan som skal gi 
ein enklare saksprosess og moglegheit for å ta raske avgjersler. I utkastet finn vi klare føringar for 
framtidig utbygging, kombinert med høg detaljgrad. Kommunen fortel at dette er gjort for at det 
ikkje skal vere naudsynt å stille plankrav for enkeltspesifikke tiltak. 

 
 
I Næringsplan for Sveio kommune 2022-27 finn vi fem strategiske satsingsområde for 
kommunen. For å styrka planen som styringsverktøy, har kommunen vald å utarbeida ein eigen 
handlingsplan til næringsplanen. I handlingsplanen finn vi omtale av prioriterte satsingsområde, 
tiltak og korleis desse skal finansierast. I tillegg spesifiserer handlingsplanen korleis kommunen 
ønskjer å prioritere innanfor dei ulike satsingsområda. Kvart av dei fem satsingsområda har fått 
fleire tiltak, og totalt er det tale om 43 tiltak knytt til satsingsområda i handlingsplanen. 

 
 
Kommunedelplan for Sveio sentrum og plandokumenta sin ulike juridiske status 

Høyringsutkastet til Kommunedelplan for Sveio sentrum 2022-34 er merka «planomtale» på 
framsida. Dette betyr at dette dokumentet ikkje er juridisk bindande, men må sjåast som eit utvida 
saksframlegg som syner tankane bak plankartet og føresegnene. Planomtalen/ høyringsutkastet si 
hovudoppgåve er gi informasjon om bakgrunnen og skal gi ei forklaring på innhaldet i plankartet 
og føresegnene. Dessutan er planomtalen/høyringsutkastet  meint å vere eit hjelpemiddel ved 
sakshandsaming i byggje- og delingssaker og ved reguleringsplanarbeid, for å sikra strategiske 
grep i utviklinga av kommunen. 

I intervju fortel kommunen at det berre er plankartet m/ tilhøyrande føresegner som er juridisk 
bindande. Planomtalen, kommunen sine ROS-analyse og konsekvensutgreiinga i samband med 
planarbeidet inngår som ein del av plandokumenta, men er ikkje å rekne som juridisk bindande. 
Sidan dei overordna føringane for utviklinga i Sveio allereie ligg i den politisk vedtekne 
planstrategien og i forslag til ny kommuneplan m/ samfunnsdel, blir hovudoppgåva til 
arealplankartet å avklara dei arealmessige forholda. Det nye arealplankartet viser kor det vil vere 
mogleg å gjere endringar, status er for ulike utbyggingsområde og kva område som må vernast 
mot utbygging. 

 
 
Etter vår vurdering kan kommunen med fordel få tydelegare fram plandokumenta si ulike 
juridiske status. Ei slik oppsplitting kan virke forvirrande for utanforståande, då dette poenget 
ikkje blir forklart før på side 18 i planomtalen/ høyringsutkastet. Profesjonelle partar vil truleg ha 
kjennskap til dokumenta si ulike juridiske status, men truleg gjeld dette ikkje andre innbyggjarar. 

 
 
 

Vi anbefaler Sveio kommune å sørge for at: 

• Sikre at kommunen til ei kvar til har tilstrekkeleg kompetanse og kapasitet til å drive 
planarbeidet slik det er skissert i kommunen sin vedtekne planstrategi. 

 
• I forslaget til Kommunedelplan for Sveio sentrum 2022-34 tydeleggjere dei ulike 

plandokumenta si juridiske status. 

RÅDMANNEN SIN KOMMENTAR 
 
 

Rådmannen vil takka for utarbeida forvaltningsrevisjonsrapport som omhandlar planarbeid.  
 
 
Rapporten tilrår å sikre at kommunen til ei kvar tid har tilstrekkeleg kompetanse og kapasitet 
til å drive planarbeidet slik det er skissert i vedteken planstrategi. 
 
 
Sidan årsskiftet er det gjort ei organisasjonsendring innan området kor målet er på spisse fokus 
mot overordna planlegging og utvikling. Arbeidet med kommuneplan og kommunedelplan Sveio  
sentrum er nå komme godt i gang og ein lyt ha vidare fokus på prioritering av arbeid mellom  
planar, bruk av ekstern kompetanse i arbeidet og framdrift framover. 
 
 
Rådmannen vil vurdere nærmare oppfølging av rapporten etter oversending frå Kommunestyret.  

1 FAKTA OG VURDERINGAR 
1.1  METODISK TILNÆRMING OG AVGRENSING 

 
 

I møte 31.01.2022 valde kontrollutvalet ut fire planar som case for å belysa problemstillingane i 
mandatet. I prosjektet har vi sett nærmare på følgjande plandokument, som alle er under 
utarbeiding: 

• Kommuneplan med samfunnsdel 2020-32 
• Kommunedelplan for Sveio Sentrum 2022-34 
• Næringsplan for Sveio kommune 2022-27 
• Jordbruksplan 

 
 

Før vi går nærmare inn på problemstillingane, vil vi kort si noko om status for plandokumenta per 
november 2022: 

 
 

Kommuneplan med samfunnsdel 2020-32: Her har vi lagt kommunen sitt utkast per 
29.08.2022 til grunn for vår gjennomgang. Retningslinene som skal liggja til grunn for 
konsekvensutgreiinga blei vedtatt i kommunestyret 26. september 20225. Som følgje av at 
politisk handsaming og vedtaking av retningslinene er blitt utsett to gonger, er arbeidet med ny 
kommuneplan m/ samfunnsdel blitt forseinka. 

 
 

I intervju får vi opplyst at kommunen tar sikte på å få kommuneplan m/ samfunnsdel ut på 
høyring i løpet av sommaren neste år, nærmare bestemt i tidsperioden juni til august 2023. 
Kommunen framhev at Planavdelinga ikkje har kunna byrja med utsilingsprosessen så lenge 
retningslinene ikkje var vedtatt. Av denne grunn har framdriftsplanen blitt noko forskyvd. 
Opphaveleg var planen at kommuneplanen skulle blitt sendt på høyring i april 2023. 

 
 

Kommunedelplan for Sveio sentrum 2022-34: Her har vi lagt høyringsutkastet til grunn for 
gjennomgangen. Høyringsfristen var 25.08.2022, og per november 2022 er status at 
Planavdelinga er i gang med å gå igjennom høyringssvara/ innkomne merknader. Frå regionale 
styresmakter, nærmare bestemt Statsforvaltaren, NVE og Statens vegvesen, er det varsla 
motsegn, og kommunen har difor tatt kontakt med desse instansane. Så langt er det gjort avtale 
om gjennomføring av eit dialogmøte med formål å rydda av vegen varsla motsegn. 

 
 
 
 

 

 

5 Saka var til handsaming i Formannskapet 27. juni og 22. august og hadde endeleg handsaming i kommunestyre 26. 
september 2022. Saksnummer 083/22. 

28



Side 12 av 45    Planarbeid – Sveio kommune  

Næringsplan for Sveio kommune 2022-27: Her har vi lagt høyringsutkastet til grunn for 
gjennomgangen. Høyringsutkastet hadde høyringsfrist 25.08.2022, og i intervju får vi opplyst at 
kommunen har motteke innspel og forslag. I den vidare utarbeidinga av planen vil essensen frå 
desse innspela bli tatt med, og næringsplanen skal opp til politisk behandling 12. desember 
2022. 

 
 
Jordbruksplan: Kontrollutvalet har med vedtakinga av prosjektmandatet for denne 
forvaltningsrevisjonen bede om ein gjennomgang av kommunen sin jordbruksplan. I intervju 
fortel kommuneadministrasjonen at Sveio ikkje har utarbeidd nokon ein eigen jordbruksplan, 
men at temaet landbruk eit av fleire tema i kommunen sin næringsplan, nærmare bestemt 
Næringsplan for Sveio kommune 2022-27. Sidan landbruk er den største næringa i Sveio, har 
kommune funnet det naturleg å legge inn landbruk som eit eige tema i næringsplanen. 

 
 
Å ha ein eigen jordbruksplan er frivillig for kommunane, og kva ein slik plan skal innehalda vil 
variera. Om kommunen skal ha ein eigen jordbruksplan eller ikkje, vil politikarene ha moglegheit 
til å ta stilling til ved rullering av kommunen sin planstrategi. Sidan Sveio kommune så langt 
ikkje har utarbeidd ein eigen jordbruksplan, då dette ikkje ligg inne i planstrategien, vil det vere å 
vanskeleg å svara ut problemstillingane knytt til landbruk, då dette berre er eit av fleire tema i 
næringsplanen. Det riktige her vil vere i seie at landbruk og havbruk er eitt av fleire prioriterte 
satsingsområde i forslaget til ny næringsplan. 

 
 
I forvaltningsrevisjonsprosjektet er det difor dei tre første plandokumenta som er via mest 
merksemd. I tråd med prosjektmandatet har vi undersøkt i kva grad plandokumenta har tydelege 
målsettingar (om målsettingane er avgrensa og konkrete), og i kva grad det er synleggjort korleis 
desse skal følgast opp gjennom tiltak, ressursar og framdriftsplan mv. Vidare har vi forsøkt å få 
klarheit i kva grad det går fram av planane korleis dei skal evaluerast og reviderast i planperioden 
dei gjeld for. I samband med prosjektet har det òg vore naturleg å sjå hen til kommunen sin 
overordna planstrategi, som skal rullerast kvart fjerde år. 

 
 
Mandatet for prosjektet inneheld både deskriptive og normative problemstillingar. Eit døme på 
ein deskriptiv problemstilling er «Kven tek initiativ til planane?» Her er hensikta å beskriva 
bakgrunnen for utarbeidinga av planen, og i mindre grad vurdere kommunen mot 
revisjonskriterier utleia av autoritative kjelder. «I kva grad er planane egna som 
styringsverktøy?» er eit døme på ein normativ problemstilling, der planane er vurdert opp mot 
føringar i kommunale styringsdokument og lovverk. 

 
 
I tillegg til gjennomgang av plandokumenta og relevant skriftleg materiale, har vi gjennomført 
intervju med tilsette i kommunen som har ei rolle i planarbeidet. Prosjektet er basert på ein 

veksling mellom desse kjeldene. Datainnsamlinga og dokumentgjennomgang i samband med 
prosjektet har gått føre seg i perioden 29. august til 29. november 2022. 

 
 

1.1 REVISJONSKRITERIER NYTTA I RAPPORTEN 

Revisjonskriterier er element som inneheld krav eller forventningar, og desse er brukt til å 
vurdere funn frå våre undersøkingar. Kriteriene er grunngjevne i, eller utleia av, autoritative 
kjelder innanfor det reviderte området. I dette prosjektet er følgjande kjelder lagt til grunn for 
utarbeiding av revisjonskriterier: 

• Nasjonale forventningar til planarbeid, formulert i nasjonale rettleiarar og lovkrav 
• Politiske vedtak/lokale forventningar til planinnhold og -prosess 

 
 

Prosjektet og problemstillingane har til dels ei undersøkande tilnærming, og den nemnde 
deskriptive problemstillinga har ikkje revisjonskriterium. Plandokumenta er i seg sjølv er eit 
viktig revisjonskriterium i den forstand at planvedtak, mål og opplegg for utarbeiding og 
oppfølging gir viktige føringar for om, og på kva måte, planen skal implementerast. 

 
 

1.1.1 OPPBYGGINGA AV RAPPORTEN 
Før vi går nærmare inn på problemstillingane i høve til dei nemnde plandokumenta, vil vi først 
seie noko generelt om oppbygginga av eit kommunalt plansystem. Blant anna vil vi seie noko om 
kva rolle ein overordna kommunal planstrategi har, både generelt og i Sveio kommune. 

 
 
 

1.2  GENERELT OM DET KOMMUNALE PLANSYSTEMET 
 

 

Kommunal planlegging omfattar korleis kommunen skal utvikla seg som lokalsamfunn og korleis 
areala i kommunen skal nyttast. I byrjinga av kvar valperiode skal kommunestyret vedta ein 
overordna kommunal planstrategi, kor lovgrunnlaget er kapittel 10 i plan- og bygningslova. Her 
heiter det at «kommunestyret skal minst éin gong i kvar valperiode, og seinast innan eitt år etter 
at det er konstituert, utarbeida og vedta ein kommunal planstrategi». 

 
 

Gjennom planstrategien får kommunen ein moglegheit til å vise korleis kommunen gjennom 
planarbeid skal nå fastsette mål. I plan- og bygningslova paragraf 10-1 heiter det at «føremålet 
med den kommunale planstrategien er å klargjera kva planoppgåver kommunen bør starta opp 
med eller vidareføra, for å kunne leggja til rette for ei ønska utvikling i kommunen». Strategien 
bør omfatta ei drøfting av strategiske val knytt til samfunnsutviklinga, som til dømes arealbruk, 
miljøutfordringar og planbehov i valperioden. Planstrategien skal ta omsyn til nasjonale og 
regionale forventningar til kommunalt planarbeid, jf. § 10-1. 

Den kommunale planstrategien kan seiast å vere eit hjelpemiddel for kommunen til å synleggjere 
kva planar som skal utarbeidast, og kva kommunen skal prioritere av planarbeid i inneverande 
periode. Figuren under syner dei ulike hovudelementa som inngår i det kommunale plansystemet: 

 
 
Figur 2 – Kommunalt plansystem 

 

 
 
(Kjelde: KS) 

 
 
Kommuneplanen sin samfunns- og arealdel er kommunen sitt overordna styringsverktøy, og sett 
andre planar i kommunen inn i eit planhierarki. Både lokale, regionale og nasjonale interesser 
skal ivaretakast i kommuneplanen, og planstrategien fastset tidspunkt for når kommuneplanen 
skal rullerast. 

 
 
Kommunedelplanar er planar for eit geografisk område eller eit tema, og er i praksis ei utdjuping 
av føringar i kommuneplanen. Kommunedelplanar har inga særskild status eller forrang framfor 
andre temaplanar, men det er eit krav at desse følgjer krav til prosess fastset i plan- og 

bygningslova. Forankringa i plan- og bygningslova gjer at planarbeidet er pålagt visse krav. 
Mellom anna heiter det i § 11-2 at kommunedelplanar mv. skal ha ein handlingsdel, som fortel 
korleis planen skal følgjast opp dei fire påfølgjande åra eller meir. Dessutan skal handlingsdelen 
reviderast årleg. 

 
 
I kommunen sitt planarbeid må ein difor skilje mellom kommunedelplanar på den eine sida, og 
ulike temaplanar og strategiar, for ulike delar av den kommunale verksemda, på den andre. Det er 
berre kommunedelplanar og reguleringsplanar mv. som er forankra i plan- og bygningslova, og 
temaplanar og strategiar har difor ikkje same prosesskrav. 

 
 
Kommunedelplanar kan, men treng ikkje, vere utgangspunkt for utarbeiding av tema- og 
strategiplanar. I høve til § 11-1 i plan- og bygningslova, kan kommunen utarbeida 
kommunedelplanar mv. for bestemde tema eller tenesteområde. Dette vil som oftast vere 
overordna, strategisk retta fagplanar og sektorplanar. 

 
 
Implementering av mål- og strategiar i kommuneplanen og andre vedtekne planar, skal skje 
gjennom kommunen sin fireårige handlings- og økonomiplan, og årlege budsjett. Dei enkelte 
tenesteområda følgjer opp handlings- og økonomiplanen gjennom eigne planar og tiltak i det 
påfølgjande budsjettåret. Forutan kommunedelplanar, temaplanar og strategiplanar, kan 
kommunen sitt planbehov inkludere analysar og utgreiingar, for å styrka kunnskapsgrunnlaget i 
planlegginga. 

 
 
Statusoppdateringar og evalueringar gir kommuneadministrasjonen og dei folkevalde kunnskap 
om korleis planen verkar eller har virka. Har kommunen nådd måla i planen? Kva har kommunen 
levert på? Har kommunen brukt dei riktige verkemidla? Evalueringar gir eit grunnlag for 
avgjersler, der ein kan ta stilling til om planen bør korrigerast eller ikkje. Med andre ord kan vi 
sjå for oss ein lærings- eller forbetringssirkel: 

 
 
Figur 1 – Lærings- og forbetringssirkel i oppfølging av kommunale planar 

(Kjelde: KS) 
 
 
 
 
1.2.1 PLANSTRATEGIEN I SVEIO KOMMUNE OG RULLERINGA AV DENNE 
I høve til kapittel 10 i plan- og bygningslova vedtar Sveio kommune sin eigen planstrategi ved 
starten av kvar ny kommunestyreperiode. Planstrategien synleggjer kva planoppgåver kommunen 
bør starta opp med eller vidareføra, og gjev føringar for rulleringa av desse. Gjeldande 
planstrategi for Sveio kommune for tidsperioden 2020-23, blei vedtatt av kommunestyret den 
15.06.2020 (sak 067/20). Når nytt kommunestyre konstituerast etter kommunevalet hausten 2023, 
vil ein sak om ny planstrategi bli lagt fram for kommunestyret. 

 
 
Kommunen sin gjeldande planstrategi gir oversikt over kommunen sine planar. I planstrategien 
skisserer kommunen kva planhierarki ein ser før seg, mellom overordna kommunedelplanar og 
tema- eller strategiplanar. Slik sett skal det vere mogleg å få oversikt over det hierarkiske 
forholdet mellom dei ulike planane. Til dømes er Kommuneplan for Sveio kommune 2011-2023 
det overordna planverket for kommunen. I tillegg har kommunen to kommunedelplanar, ein for 
Sveio og ein for Førde. Desse planane er alle godkjente etter plan- og bygningslova og legg 
føringar for den framtidige utviklinga i kommunen. I tillegg har kommunen ulike kommunale 
temaplanar. Desse er ikkje juridisk bindande, men er likevel førande for utviklinga i kommunen 
og framtidige planprosessar, og skal takast omsyn til ved vurdering av tiltak. 

 
 
I intervju framhev kommunen at dei freistar avgrensa omfanget av planar på smale område, og at 
planbehovet først og fremst er knytt til overordna planar. Skulle det oppstå eit behov for ein plan 
innanfor planstrategiperioden, blir vurderinga om denne skal leggjast inn i planstrategien for 
neste kommunestyreperiode. 

I Sveio kommune har dei forskjellige planane ulik lengde. Her finn vi: 

• Planar som blir rullert årleg 
• Temaplanar som har ulik varigheit ut frå innhald og funksjon 
• Overordna planar som er utarbeida i høve til reglene i plan- og bygningslova, og som vil 

ha ein lengre planperiode 
 
 
I intervju fortel kommunen at dei ikkje er utarbeida nokon eigen mal for kor lang periode dei 
ulike planane skal gjelde for, men at planstrategien spelar ei viktig rolle i så måte. Strategien som 
blir vedtatt ved starten av kvar kommunestyreperiode, legg viktige føringar for planarbeidet til 
kommunen. Planstrategien gir struktur på planarbeidet og fungerer som eit styrande 
arbeidsdokument for planarbeidet, blir det framheva. 

 
 
Vidare framhev kommunen at dei ikkje ønskjer å binde seg for mykje, men at det er viktig å ha 
eit fleksibelt system for planarbeidet. Nokre planar må ha ein kort planperiode fordi temaet 
planen omtalar er i rask utvikling, noko som til dømes gjeld kommunen sin IKT-strategi. Her kan 
den raske utviklinga innan IKT gi nye moglegheiter, som i sin tur krev hyppige endringar i 
kommunen sin IKT-strategi. 

 
 
Vidare blir det framheva at kor lang planperiode ein skal velje vil vere eit politisk spørsmål, då 
dette handlar om kor ofte politikarane ønskjer å rette fokuset mot bestemte tema. Frå politisk hald 
kan det av og til vere ønskjeleg med ei raskare rullering enn opphaveleg vedtatt. 

 
 
I Sveio har kommuneplanen tradisjonelt blitt gjort gjeldande for ein 12 årsperiode. I intervju får 
vi opplyst at kommunen vurderer hyppigare og mindre omfattande rulleringar, til dømes ein gong 
i kvar kommunestyreperiode. Kommunen ser for seg temavise rulleringar i staden for ei full 
rullering, som kan vere særs krevjande. 

 
 
For kommunen er det viktig at kommuneplanen er styrande for planarbeidet. Av denne grunn har 
kommunen vald å ha samanfallande planperiode for fleire av planane. Dette gjeld til dømes helse- 
og omsorgsplanen «Leve heile livet « og Bustadsosial handlingsplan6. Desse er knytt opp til 
kommuneplanen sin samfunnsdel ved at planane heng saman i planperiode/ tidsperiode dei gjeld 
for. 

 
 
 
 
 

 

 

6 Hausten 2022 jobbar kommunen med å utarbeide ein ny helse- og omsorgsplan «Leve heile livet», og Bustadsosial 
handlingsplan. 

1.3 KORLEIS ER FORHOLDET MELLOM 
PLANLEGGINGSKAPASITET OG VEDTAK OM 
PLANUTARBEIDING? 

 

 
 

1.3.1 REVISJONSKRITERIER 
I høve til plan- og bygningsloven § 6-1 legg regjeringa kvart fjerde år fram sine forventningar til 
regional og kommunal planlegging. I dokumentet «Nasjonale forventningar til regional og 
kommunal planlegging 2019-23»7 er effektive og kunnskapsbaserte planprosessar ei sentral 
målsetting. Her heiter det at «kommunane har ansvar for at planar og avgjersler bygger på eit 
godt og oppdatert kunnskapsgrunnlag, og at dei har nødvendig plankompetanse». Vidare heiter 
det at «kommunane har ansvar for å setja av tilstrekkelege ressursar til planbehandling, og leggja 
til rette for føreseielege prosessar». 

 
 

I Sveio kommune sin Planstrategi for 2020-23 heiter det at «planar er viktige verktøy for å 
synleggjere felles mål og prioriteringar, slik at ein kan møte kommunen sine utfordringar på best 
mogeleg måte». 

 
 

Ut frå desse føringane nasjonalt og lokalt har vi utleia følgjande revisjonskriterier (det vil seie 
krav eller forventningar til kommunen): 

• Kommunen skal ha tilstrekkeleg kapasitet og kompetanse til å sikra effektive og 
kunnskapsbaserte planprosessar. 

 
 

1.3.2 KAPASITET- OG BEMANNING I PLANAREIDET 
Tilsette som jobbar med planarbeid i kommunen har ulike oppgåver, og desse kan delast inn i to 
hovudkategoriar, nærmare bestemt areal- og samfunnsplanlegging: 

 
 

Arealplanlegging: 

• Sakshandsaming innanfor fagområdet 
• Oppfølging av planprosessar og planvedtak 
• Deltaking i arbeidsoppgåver, prosjekt eller sakshandsaming som ligg til planavdelinga i 

kommunen 
 
 

Samfunnsplanlegging 
 
 

 

 

7 Vedtatt ved kongeleg resolusjon 14. mai 2019. 

• Arealplanlegging og overordna planarbeid med tilhøyrande sakshandsaming 
• Representera Sveio kommune i regionale planprosjekt 
• Oppfølging av planprosessar og planvedtak 
• Delta i andre arbeidsoppgåver som ligg til planavdelinga i kommunen 

 
 
Over tid har Sveio kommune hatt utfordringar knytt til framdrift i planarbeidet. Særleg gjeld dette 
arbeidet med ny kommuneplan og kommunedelplan for Sveio sentrum. I intervju får vi opplyst at 
bakgrunnen for manglande framdrift har vore det store talet på prosjekt og oppgåver 
planavdelinga har. Samstundes har avdelinga tidvis opplevd manglande kapasitet og bemanning, 
grunna utfordringar knytt til rekruttering til fagstillingar. I ein periode fekk kommunen òg 
vakanse i stillinga som samfunnsplanleggjar. Status hausten 2022 er at planavdelinga igjen er 
fulltalig. Men for den nytilsette samfunnsplanleggjaren har det vore tidkrevjande å ta over 
arbeidet førre samfunnsplanleggjar hadde hand om, får vi opplyst 

 
 
I intervju blir det framheva at den kraftige forseinkinga til ny kommuneplan òg heng saman med 
ei politisk prioritering. Kommuneadministrasjonen har ved fleire høve gitt beskjed om at 
planavdelinga har for lite kapasitet til å drive begge planprosessane, nærmare bestemt arbeidet 
med å utarbeide ein ny kommuneplan og kommunedelplan for Sveio sentrum. Kapasitet og 
prioritering av planar har vore tema i fleire møte, både i Hovudutval Teknisk og næring 
(styringsgruppa for sentrumsplanen) og i Formannskapet (styringsgruppa for kommuneplanen): 

 

• Formannskapet 8. februar 2021 under orienteringar 
• Hovudutval Teknisk og næring: 10 november 2020, 11 mai 2020, 16. november 2021, 18 

mai 2022 
 
 
Vidare leggast prioritering av prosjekt i restanseliste til grunn, då dette er tema i kvart 
formannskapsmøte. Frå politisk hald er det bestemt at arbeidet med kommunedelplan for Sveio 
sentrum skal prioriterast foran kommuneplanarbeidet,8 men kommunen kan arbeide med 
kommuneplanen om det ikkje går ut over framdrift på sentrumsplanen (og ikkje vente til 
sentrumsplanen er ferdig). 

 
 
Kommuneadministrasjonen framhev i intervju at det frå politisk hald har vore uttrykt ønskje om 
mange planar, men at kommunen ikkje har tilstrekkeleg med ressursar til å etterleve alle ønskja. 
Dette er dessutan ønskjer som ikkje er forankra i kommunen sin vedtekne planstrategi, som til 
dømes ønskje om ein eigen Jordbruksplan og ein Reguleringsplan for badeanlegg. I tillegg har det 
i pågåande planprosessar kome innspel som har lagt beslag på mykje av personalressursane i 

 
 
 

 

 

8 Dette er ikkje kommunisert i form av vedtak, men er protokollført, får vi opplyst. 

planavdelinga. For å illustrere dette, kjem kommunen med to døme frå inneverande 
kommunestyreperiode: 

 
 
Når det gjeld «Områdeplan Ekrene» fekk planavdelinga for eit par år sidan utarbeidd ein 
områdeplan som blei sendt til politisk behandling. Kommunestyret vedtok ikkje planen, og 
planforslaget blei sendt tilbake til planavdelinga med ein del vilkår og tilleggsbestillingar, som 
innebar ekstra arbeid for avdelinga. 

 
 
Det andre dømet kommunen kjem med gjeld «Reguleringsplan for fylkes-veg 541 
Tjernagelvegen mellom fylkes-veg 47/ Sveio sentrum og Buavåg»9. Reguleringsplanen blei 
vedtatt, men med nokre vilkår og klausular som rådmannen fekk i oppdrag å arbeide vidare med. 
Så langt har denne planprosessen ført til at kommunen har ein reguleringsplan kor 
fylkeskommunen er tiltakshavar, og ein kor fylkeskommunen ikkje kan gå vidare i sitt arbeid, 
då planen ikkje er sluttbehandla i kommunen. Samstundes har planavdelinga i kommunen fått 
ekstra arbeid. 

 
 
I intervju framhev kommunen at ekstra bestillingar legg beslag på ressursane i planavdelinga. 
Løysinga framover må vere å få høve til å henta inn ekstern kompetanse i større utstrekking enn 
kva som er tilfelle per i dag, i dei mest krevjande planprosessane. Samstundes blir det poengtert 
at ein planprosess ikkje går av seg sjølv fordi om ein leiger inn ein ekstern konsulent. Men 
arbeidsbelastninga for dei tilsette vil bli mindre. Eit anna moment er at dei eksterne 
konsulentane som regel er ein del av eit større fagmiljø, samanlikna med dei få tilsette i 
planavdelinga. 

 
 
Verdt å nemne i denne samanheng er at i løpet av 2023 vil Sveio kommune gjennomføre ei intern 
omorganisering. Frå årsskiftet 2022/23 vil kommunen få ei ny eining kalla 
«Samfunnsutvikling», som vil få ansvaret for overordna planlegging i kommunen. I tillegg vil 
eininga få ansvaret for deler av kulturområdet, kor ein del av utviklings- og byggeprosjekta i 
kommunen er plassert. På denne måten ønskjer rådmannen å styrka kommunen sitt fokus på 
overodrna planlegging, og sikra raskare framdrift i planarbeidet. Forutan nytilsett leiar, vil 
eininga bestå av samfunnsplanleggjar og to konsulentar i til saman 120% stilling. Dessutan vil 
kommunen sin folkehelsekoordinator vere knytt til eininga. Eit anna viktig mål for endringa er å 
få synleggjort planarbeidet i større grad. 

 
 
 

 

 

9 Dette er ein fylkesveg i tilknyting til sentrum i Sveio. 
10 Grunneigarane opplevde at dei fekk vegen for nær. Innspela frå grunneigarane blei i stor grad tatt til følgje av 
politikarane. 

Frå årskiftet 2022/23 vil kommunen sin samfunnsplanleggjar få endra si stilling, slik at 
vedkommande kan arbeida med overordna planlegging på heiltid, medan oppgåva som 
beredskapskoordinator (som utgjer 20 prosent av stillinga) vil bli lagt til ei anna eining. Dette vil 
òg bidra til raskare framdrift. 

 
 

Som nemnd vil oppgåvene til den nye eininga «Samfunnsutvikling» omfatte både planarbeid og 
utviklingsarbeid knytt til kultur/næring. Bakgrunnen for dette er at kommunen i større grad 
ønskjer å sjå desse områda i samanheng, og ved å samle oppgåvene i same eining håpar 
kommunen å få til raskare framdrift i planarbeidet. 

 
 

I samband med forvaltningsrevisjonsprosjektet har vi saman med kommunen gått igjennom kva 
planar i Planstrategien som så langt er utarbeida og kva planar som er under utarbeiding, per 
november 2022. For å få ein oversikt over dette, har vi utarbeida ei komplett planoversikt i 
rapporten sin vedleggsdel, kor ein finn ein kort omtale av status for arbeidet med den einskilde 
plan som er ført opp i kommunen sin planstrategi for inneverande periode. 

 
 

1.3.3 VÅR VURDERING AV KAPASITET OG BEMANNING 
På bakgrunn av forventningar om utarbeiding av planar frå politisk hald, kombinert med 
rekrutteringsutfordringar og vakanse i periodar, har Sveio over lengre tid hatt utfordringar knytt 
til framdrifta i planarbeidet. Planavdelinga er no fulltalig, og planarbeidet vil bli ytterlegare 
styrka med oppretting av ei eigen eining for samfunnsutvikling frå årsskiftet 2022/23. Samla sett 
er det vår vurdering at kommunen frå kommande årskifte vil ha tilstrekkeleg kapasitet og 
kompetanse til å ivareta dei planprosessar som er vedtatt. 

 
 
 

1.4 KOMMUNEPLAN FOR SVEIO 2020-32 
 

 

1.4.1 REVISJONSKRITERIER 
I vedtatt planstrategi for Sveio kommune heiter det at «kommunen sine planar er viktige verktøy 
for å synleggjere felles mål og prioriteringar, slik at ein kan møte kommunen sine utfordringar på 
best mogleg måte». 

 
 

I plan- og bygningslova § 11-1 heiter det at «kommunen skal ha ein kommuneplan med 
samfunnsdel og arealdel. Den skal bygga på planstrategien og legga statlege og regionale 
retningslinjer og pålegg til grunn». I Nasjonale forventningar til regional og kommunal 

planlegging11 heiter det at kommuneplanen skal ha konkrete mål; «Konkretisering av planen skjer 
gjennom god kopling mellom planen sin handlingsdel og kommunen sin økonomiplanlegging. 
Det er her ansvaret blir plassert og planen sikrast gjennomføring». 

 
 
Ut frå desse føringane nasjonalt og lokalt har vi utleia følgjande revisjonskriterier (det vil seie 
krav eller forventningar til kommunen): 

• Kommunen skal utarbeide ein kommuneplan med tydelege målsettingar som er avgrensa 
og konkrete, og planen skal skissere korleis desse skal følgjast opp. 

 
 
1.4.2 INITIATIV TIL PLANEN 
Den 14.03.2016 vedtok kommunestyret at arbeidet med ein ny planstrategi skulle starte opp. 
Samstundes som kommunestyret gjorde dette vedtaket, blei det avklart at kommunen skulle starta 
arbeidet med å utarbeida ein ny kommuneplan. I vedtaket frå kommunestyret heiter det at: «I 
samband med at det vert utarbeida ein planstrategi, skal det som ein del av planstrategiprosessen 
startast opp eit arbeid med å utarbeida eit planprogram til kommuneplanen. Ved vedtak av 
planprogrammet skal det tas stilling til prosessen for vidare kommuneplanarbeid»12. 

 
 
Kommuneplan for Sveio 2020-32 består av ein strategisk samfunnsdel og ein arealdel. Medan 
samfunnsdelen seier noko om visjon, satsingsområde og delmål for kommunen i planperioden, 
gir arealdelen ein oversikt over den overordna disponeringa av areala til kommunen. 

 
 
I arbeidet med å utforma ein ny kommuneplan er formannskapet styringsgruppe, medan 
Hovudutval for teknisk og næring er referansegruppe. Styringsgruppa vert jamleg involvert i 
samband med Formannskapsmøter. Frå hovudutvalet har det i lengre tid vore uttrykt eit ønskje 
om at rådmannen skal rapportere om status i pågåande planprosessar i kommunen, noko som òg 
omfattar kommuneplanen. Ein rapport frå rådmannen om framdrift i planarbeidet er no eit fast 
innslag på møta i utvalet. 

 
 
1.4.3 KONSULENTBISTAND OG INVOLVERING FRÅ ANDRE INSTANSAR 
Frå kommunen får vi opplyst at samfunnsdelen er utarbeida av tilsette i kommunen. 
Kommunestyret gjorde eit akseptvedtak av framlegget til samfunnsdel den 17.02.202013, og per 

 
 
 
 

 

 

11 Rettleiar frå Kommunal- og moderniseringsdepartementet. Vedtatt i kongeleg resolusjon 14.05.2019. 
12 Sak 012/16. 
13 Sak 066/20 

39



Side 23 av 45    Planarbeid – Sveio kommune  

oktober 2022 er kommunen klar til å gå i gang med konsekvensutgreiinga. I samband med dette 
arbeidet ønskjer kommunen å knyta til seg ein ekstern konsulent. 

 
 
Så langt har kommunen mottatt innspel over ein lengre tidsperiode, noko som gjer at kommunen 
har eit omfattande grunnlagsmateriale som ein kan gripe fatt i. I seinare tid har planavdelinga òg 
jobba med ein metodikk for kjerneområdet landbruk, som kommunen no er ferdig med, og som 
vil utgjere ein viktig del av kunnskapsgrunnlaget i analysearbeidet. Status oktober 2022 er at 
kommunen skal starte arbeidet med å sile ut dei innspela som er i strid imot retningslinjene og 
kjerneområde-metodikken. 

 
 
I samband med utarbeiding av arealdelen er det innhenta pristilbod og inngått kontrakt med eit 
konsulentfirma. I intervju framhev kommuneadministrasjonen at dei nasjonale krava til 
kommuneplanar og planarbeid har endra seg dei siste 10 åra. I motsetnad til i 2010, då nåverande 
kommuneplan blei utarbeida, har det vist seg at kommunen har behov for spisskompetanse i 
arbeidet med ny kommuneplan, og dette har kommunen no tatt konsekvensen av. 

 
 
Arbeidet med arealdelen starta hausten 2022, viss ein ser bort i frå at det over tid har vore opna 
for innspel i planarbeidet. Arbeidet er leia av kommunen sin samfunnsplanleggjar, med støtte frå 
leiing. Det vidare arbeidet med arealdelen vil basere seg på eit samarbeid mellom kommunen 
sin samfunnplanleggjar og innleigd konsulent, og ved behov vil òg andre ressursar internt bli 
involvert, får vi opplyst. 

 
 
I intervju framhev kommunen at kommuneplanen er meint å vere eit kunnskaps- og 
avgjerdsgrunnlag for kommunen si tenesteyting. For å sikra at planen fungerer som eit overordna 
styringsdokument, legg kommunen vekt på at planen skal vere godt forankra, både hjå 
innbyggjarane, i einingane, i administrasjonsleiinga og i kommunestyret. For å sikra dette, har 
kommunen satt i verk fleire tiltak, som til dømes14: 

 
 

• Arbeidsgruppa til samfunnsdelen har bestått av representantar frå dei ulike 
verksemdsområda i kommuneorganisasjonen. I tillegg har einingane i kommunen fått 
høve til å seie kva dei meiner skal til for at det skal vere godt å bu i Sveio, og kva 
kommunen sin visjon inneber for deira fagområde. 

 
 
 
 
 
 

 

 

14 Kjelde: Intervju med kommuneadministrasjonen og kapittelet om Demokrati, deltaking, medverknad og 
forandring, i høyringsutkast for Kommuneplan Sveio kommune – samfunnsdelen 2020-32. 

• På lik line med rådmannen si leiargruppe (administrativ styringsgruppe), har 
formannskapet i ulike arbeidsmøte fått høve til å påverka planarbeidet med innspel. 

 
 

• Som eit ledd i medverknadsprosessen har det vore arrangert fem folkemøte fordelt på dei 
ulike skulekrinsane, der interesserte har fått høve til å stilla spørsmål og koma med 
innspel til planarbeidet. 

 
 

• Kommunen har bede om innspel frå innbyggjarane i to omgangar. Dette er individuelle, 
skriftlege innspel. 

 
 

• Særskilde møter mellom ulike instansar har vore arrangert, som til dømes møter mellom 
akvakulturnæringa og landbruket, SLT-koordinator og politikontakten og frukostmøte 
med næringsaktørar, der kommunen har presentert kommuneplanarbeidet og oppmoda til 
innspel. Vidare har det vore halde separate møte med enkeltpersonar og verksemder som 
har fått høve til å gi innspel til planarbeidet. 

 
• Kommunen har presentert arbeidet i det regionale planforumet hjå overordna mynde. 

 
• Ungdomsrådet, Råd for personar med nedsett funksjonsevne og Eldrerådet fått brev med 

invitasjon til innspel. 
 

Som eit ledd i planarbeidet har kommunen innhenta informasjon om kva område kommunen bør 
sikre som leikeareal eller friluftsområde. Dette er ei kartlegging som blei utført tilbake i 2017, og 
som blei gjennomført i form av barnetråkkregistreringar blant elevar på kommunen sine barne- 
og ungdomsskule. Registreringa har gitt informasjon om kva vegar som blir oppfatta som 
utrygge, og korleis borna kjem seg til og frå skule og fritidsaktivitetar. Barnetråkkregistreringa er 
ein del av grunnlagsmaterialet til arealdelen i kommuneplanen. 

 
 
1.4.4 I KVA GRAD PLANEN ER EIGNA SOM STYRINGSVERKTØY 
Før vi går nærmare inn på kommuneplan for Sveio 2020-32, vil det vere naudsynt å sjå til Sveio 
kommune sin Planstrategi 2016-19. I Planstrategi 2016-19 blir 11 strategiske val omtala som 
grunnlaget for kommuneplanarbeidet, saman med overordna globale, nasjonale og regionale 
føringar. Basert på dei 11 strategiske vala omtala i denne planstrategien, trekk forslaget til ny 
kommuneplan fram åtte prioriterte satsingsområde som skal danne grunnlaget for utviklinga i 
Sveio kommune: 

• God helse, eigen meistring og trivsel 
• Gode oppvekstvilkår 
• Aktive lokalmiljø og mangfald 

• Aktivitet og attraktivitet gjennom lokale tiltak 
• Befolkningsutvikling, arbeidsplassar og vekst 
• Aktivitet i eit attraktivt kommunesenter 
• Trygg Trafikk, gode kommunikasjonar og kommunale anlegg 
• Bruk og vern av strandsona 

 
 
Kommuneplanutkastet framhev at dette er åtte satsingsområde kommunen ønskjer å prioritera. I 
utkastet heiter det at «satsingsområda er vurdert å skapa grunnlaget og premissane for det gode 
liv i Sveio og vil utgjere grunnstolpane i det kommunale arbeidet i kommuneplanperioden». I 
intervju fortel kommuneadministrasjonen at desse åtte hovudmåla vil vere avgjerande for val av 
tiltak og prioriteringar i dei ulike einingane. 

 
 
I kommuneplan for Sveio 2020-32 finn vi 112 tiltak fordelt på desse åtte hovudmåla. Medan 
nokon er av meir overordna karakter, er andre meir konkrete og knytt til bestemte fagområde. I 
intervju framhev kommunen at det er rådmannen og leiargruppa som må gjere vurderingar knytt 
til kven/ kva eining som skal følgja opp det enkelte tiltak. Den einskilde eining er gitt betydeleg 
fridom og handlingsrom i arbeidet med å følgja opp kommuneplanen. I dette ligg at einingane 
skal nytta måla i kommuneplanen som utgangspunkt for eigne planar, og at måla skal vurderast 
opp mot lokale utfordringar og behov, framhev kommunen. 

 
 
Vidare fortel kommunen at den einskilde eining ikkje treng å forhalda seg til alle dei 112 tiltaka, 
men at eininga må plukka ut dei mål og tiltak som er relevante. I mange tilfelle vil det vere 
naturlig kven som skal følgje opp tiltaka, då desse er knytt til bestemte fagområde som helse, 
skole, kultur og teknisk. Til dømes vil målet "Sveio skal vere ein god plass å bu for alle i alle 
livsløp» vere særleg aktuelt for heimetenesta. 

 
 
I kommuneplan for Sveio 2020-32 finn vi nokre mål og tiltak som går på tvers av ulike 
fagområde. Dette er til dømes målet om digitalisering og berekraft & miljø. Når det gjeld målet 
om digitalisering har kommunen vald å oppretta eit eige program for dette, kor eininga kan søkja 
om midlar for å få realisert digitaliseringsprosjekt. 

 
 
1.4.5 KORLEIS PLANEN SKAL FØLGJAST OPP 
Etter akseptvedtak av framlegget til samfunnsdel, har samfunnsdelen blitt implementert både i 
budsjettarbeidet og i økonomirapporteringa. I intervju får vi opplyst at rådmannen har vore 
opptatt av at kommuneplanen sine målsettingar skal vere å finne igjen i andre planar, og at det 
skal vere ein raud tråd. For kommunen er det viktig at det er ein samanheng mellom 

kommuneplan og andre planar, forutan budsjett og rapportering i årsmeldinga til den einskilde 
eining. 

 
 
Sveio kommune opererer med faste rapporteringspunkt, nærmare bestemt månads- og 
tertialrapportering, kor ein går gjennom tiltak og mål henta frå kommuneplanen sin samfunnsdel. 
Kommunen har laga ein mal for korleis årsmeldingane til den enkelte eining skal utarbeidast, som 
inneheld mål frå kommuneplanen sin samfunnsdel. Når den enkelte eining utarbeidar si 
årsmelding i februar, skal den enkelte eining kunne svara ut korleis det gjekk med måla, og om 
måla blei nådd. Eit døme på dette er korleis NAV og barnevernet har arbeida for å redusere 
barnefattigdom, som er eit mål kommuneplanens samfunnsdel. Her svarer einingane som er 
aktuelle for denne målsettinga. 

 
 
Samstundes må ein vere klar over at samfunnsdelen til kommuneplanen ennå ikkje er vedtatt. 
Denne skal opp til endeleg behandling politisk først når arealdelen er klar. Når samfunnsdelen 
blir lagt fram politisk, vil det vere naturleg at ein då seier noko om korleis planen skal følgjast 
opp gjennom revidering og handlingsplan. 

 
 
Når det gjeld arealdelen, vil det fram til ny kommuneplan blir vedtatt, vere kommuneplanen frå 
2011-2023 som blir lagt til grunn i saker som gjeld arealbruk og utbygging i kommunen, i den 
grad det ikkje er utarbeidd eigne reguleringsplanar. Generelt utgjer kommuneplanen eit sentralt 
styringsverktøy i saker som blir handsama etter plan- og bygningslova. 

 
 
1.4.6 EVALUERING/ REVIDERING I PLANPERIODEN DEN GJELDER FOR 
I intervju med kommunen får vi opplyst at når kommuneplanen blir vedtatt, skal den i 
utgangspunktet gjelde for ein 12-årsperiode. Men i arbeidet med ny planstrategi som skal erstatta 
den någjeldande, vurderer kommuneadministrasjonen å foreslå temavise rulleringar av 
kommuneplanen, innanfor kvar kommunestyreperiode. Dette er eit grep for å skapa ein meir 
dynamisk og oppdatert kommuneplan, og for å sikra at kommuneplanen til ei kvar tid speglar 
samfunnsutviklinga. 

 
 
1.4.7 VÅR VURDERING 
Etter vår vurdering framstår høyringsutkastet til Kommuneplan for Sveio kommune 2020-32 i all 
hovudsak som eit godt styringsverktøy. Dei åtte hovudpunkta gir retning for val og prioritering, 
og er konkretisert i mål og tiltak. Så langt har arbeidet med kommuneplanen vore breitt forankra. 

 
 
Kommunen sine rutinar for fast rapportering på kommuneplanen sine mål og tiltak vil kunne 
sikra svar på korleis tiltaka har virka over tid, og i kva grad kommunen har lukkast med å nå måla 

innanfor dei ulike satsingsområda. På denne måten kan kommunen få kunnskap om ein har 
lukkast med å nå måla. 

 
 

Samstundes ser vi at summen av mål og tiltak er høgt når ein legg saman desse, og at det difor 
kan bli utfordrande å rapportera på kommuneplanen sin måloppnåing. Men den einskilde 
tenesteeining er gitt betydeleg fridom og ansvar til å sjølv å vurdere kva mål eininga skal arbeida 
for å nå. 

 
 
 

1.5 KOMMUNEDELPLAN FOR SVEIO SENTRUM 2022-34 
 

 

 
 

1.5.1 REVISJONSKRITERIER 
I vedtatt planstrategi for Sveio kommune heiter det at «kommunen sine planar er viktige verktøy 
for å synleggjere felles mål og prioriteringar, slik at ein kan møte kommunen sine utfordringar på 
best mogleg måte». 

 
 

I Nasjonale forventningar til regional og kommunal planlegging15 heiter det at kommunale planer 
skal ha konkrete mål. Her kan vi lese at «Konkretisering av planane skjer gjennom ein god 
kopling mellom planen sin handlingsdel og kommunen sin økonomiplanlegging. Det er her 
ansvaret blir plassert og planen sikrast gjennomføring». 

 
 

Ut frå desse føringane nasjonalt og lokalt har vi utleia følgjande revisjonskriterier (det vil seie 
krav eller forventningar til kommunen): 

• Kommunen skal utarbeide ein kommunedelplan med tydelege målsettingar, målsettingar 
som er avgrensa og konkrete, og kor det er skissert korleis desse skal følgjast opp. 

 
 

1.5.2 INITIATIV TIL PLANEN 
Som nemnd er kommuneplanen for Sveio kommune det overordna planverket for kommunen. I 
tillegg har kommunen to kommunedelplanar, nærmare bestemt kommunedelplan for Sveio 
sentrum og for bygda Førde. Som nemnd i innleiinga er planprosessen for ein kommunedelplan 
lik som for ein kommuneplan. 

 
 
 
 
 
 

 

 

15 Rettleiar frå Kommunal- og Moderniseringsdepartementet. Vedtatt i kongeleg resolusjon 14.05.2019. 

44



Side 28 av 45    Planarbeid – Sveio kommune  

Arbeidet med Kommunedelplan for Sveio Sentrum starta med eit vedtak i kommunestyret 
11.05.2015, og etter plan- og bygningslova § 4-1 og 4-2 er det eit krav at slike planar skal ha eit 
planprogram. I vedtaket blir det framheva at planprogrammet skal sendast på høyring og at 
oppstart av planarbeidet skal varslast. I saksframlegget kan vi lese at «rådmannen ber 
Kommunestyret ta stilling til om det skal startast opp arbeid med kommunedelplan for Sveio 
sentrum, med tilgrensande areal. Planavgrensinga må vurderast i samband med oppstartsvarselet, 
og bør omfatte betydeleg meir enn det som er vist som planområde i gjeldande 
kommunedelplan»16. 

 
 
I møtet vedtok kommunestyret at rådmannen skal opprette ein administrativ arbeidsgruppe som 
skal ha i oppgåve å utarbeide eit forslag til planprogram, og at styringsgruppa for planarbeidet 
skal vere Hovudutval for Teknisk og næring. 

 
 
Planprogrammet blei godkjend i mars 2017. I samband med at planprogrammet skulle 
godkjennast, valde kommunestyret å utvida plangrensa. Dette førte til at kommunen måtte sende 
ut eit nytt oppstartsvarsel, saman med eit justert planprogram, som blei sendt på høyring. Frå 
kommunen får vi opplyst at då det justerte planprogrammet blei utarbeidd i 2016, var det med dei 
nasjonale forventingane og krav om utgreiingar som då gjaldt. 

 
 
I planprosessen er det tatt omsyn til nye krav som er kome til på eit seinare tidspunkt, slik at dei 
gjennomførte planutgreiingane er blitt oppdatert og i høve til nye føringar for planleggingsarbeid. 
Mellom anna er FN sine berekraftsmål, vurdering av klima, regional utviklingsplan og ny 
kommunal planstrategi alle føringar som har hatt innverknad på utforminga av 
kommunedelplanen for Sveio sentrum. 

 
 
1.5.3 BRUK AV KONSULENTBISTAND OG ORGANISERING AV 

PLANARBEIDET 
Den 05.09.2019 oppretta rådmannen ei administrativ arbeidsgruppe for planarbeidet. I 
arbeidsgruppa finn vi representantar frå planavdelinga, einingsleiar Drift og anlegg, i tillegg til 
kommunalsjef for Utvikling. Fram til 01.10.2021 var samfunnsplanleggjaren i kommunen 
prosjektleiar for planarbeidet. 

 
 
Den 01.10.2021 slutta dåverande samfunnsplanleggjar i stillinga. Kombinert med at planarbeidet 
blei vurdert å vere for komplekst og krevjande for ein ny samfunnsplanleggjar åleine, valde 
planavdelinga å innhenta pristilbod på innleigd konsulent, som skulle få i oppgåve å hjelpa til. 

 
 

 

 

16 Sak 025/15. 

Frå januar 2021 har innleigd konsulent bidratt i planarbeidet, blant anna med digitalisering av 
utkast til plankart. 

 
 
Som nemnd er Hovudutval for teknisk og næring politisk styringsgruppe. I tillegg er det oppretta 
ei administrativ arbeidsgruppe. Kommunen har på denne måten forsøkt å få til eit tett samarbeid 
mellom administrasjonen og politisk nivå i planprosessen. I intervju fortel kommunen at «i 
ettertid kan vi sjå at det har vore eit i overkant mykje politisk engasjement og ønskje om å styra 
denne planprosessen. Vi har gjort oss den erfaringa at det kanskje bør vere meir balansert mellom 
administrasjonen si rolle på den eine sida og den politiske styringsgruppa si rolle på den andre, i 
ein slik prosess, slik at politikarane ikkje fell for freistinga å gå inn og detaljstyre i altfor stor 
grad». 

 
 
I høve til § 6 i forskrift om konsekvensutredningar er det eit krav at kommunedelplanar skal vere 
konsekvens-utreia. Som ledd i arbeidet er det difor utarbeidd ein stadanalyse for planområdet 
som dannar grunnlaget for vurderingar av framtidig arealbruk i sentrumsområdet. I tillegg inngår 
resultata frå den nemnde barnetråkkregistreringa i kunnskapsgrunnlaget for planen. 

 
 
I intervju legg kommunen vekt på at arbeidet med Kommunedelplan for Sveio sentrum 2022-34 
har vore ein lang planprosess, og at det er fleire grunnar til dette. Først og fremst kan dette seiast 
å vere eit utslag av ressursmangel. Kommunen har hatt ein samfunnsplanleggar, men 
planavdelinga har mange fagområde og arbeidsoppgåver. Den tidlegare samfunnsplanleggaren i 
kommunen brukte om lag 2/3 av stillinga si til å arbeida med akkurat denne planen, men noko 
som tyder på at arbeidet blei noko meir omfattande og grundig enn strengt tatt nødvendig. 

 
 
Vidare legg kommunen vekt på at det undervegs har dukka opp andre planprosessar som har tatt 
tid og merksemd, og at det frå politisk hald er gitt signaler om at desse planprosessane skulle 
prioriterast. Eit døme på dette er oppgåva med å utarbeide ein Reguleringsplan for badeanlegg i 
Sveio, noko som la beslag på dei tilsette i planavdelinga si arbeidstid over ein lengre tidsperiode. 
Samstundes ser kommunen verdien av å nytta eigne ressursar i planarbeid generelt, for å sikra 
eigarskap til planane. Dette gjeld òg Kommunedelplan for Sveio sentrum 2022-34. 

 
 
1.5.4 EIGNA Å STYRE ETTER? 
I intervju fortel kommunen at då den eksisterande kommunedelplanen blei vedtatt i 2010, blei 
planområdet delt inn i fire delområde med krav om reguleringsplanar innanfor kvart av desse 
områda, før ein kunne gå vidare med utvikling og utbygging. Intensjonen med dette var god, men 
det blei aldri sett i gong eit arbeid med å utarbeida reguleringsplanar innanfor desse fire definerte 
delområda. 

I eit saksframlegg til kommunestyret datert 11.05.2015 blir følgjande presisert når det gjeld 
Kommunedelplanen for Sveio sentrum frå 201017: «Føresetnadene for gjennomføring av 
gjeldande kommunedelplan var at planområdet skulle omfattast av fire reguleringsplanar før 
tiltak kunne godkjennast (krav i føresegnene). Desse reguleringsplanane skulle leggja meir 
konkrete og detaljerte føringar for framtidig utbygging i sentrum enn det kommunedelplanen 
gjer. Med bakgrunn i manglande ressursar og fokus på andre planoppgåver har kommunen ikkje 
utarbeida desse fire reguleringsplanane. Med plankravet linka til kommunedelplanen og 
manglande detaljplanar ser vi no at utbygginga i sentrum av denne grunn kan ha vore avgrensa. 
Plankravet kan i fleire tilfelle ha stoppa grunneigarar som har mindre eigedomar frå å dele i frå 
og byggje ut, då slike planprosessar er omfattande og medfører store kostnader for tiltakshavar». 

 
 
Vidare heiter det at «rådmannen meiner at med ein ny kommunedelplan som har klare føringar 
for framtidig utbygging og der detaljgraden blir relativt stor, vil det ikkje vere naudsynt å stille 
plankrav for enkelte, spesifikke tiltak. Dette vil gi ein enklare saksprosess og moglegheit til å ta 
raskare avgjersler om tiltak i og rundt sentrum, utan planprosessar og dispensasjonar. Det må 
likevel stillast plankrav i tilfelle kor det blir opna for meir omfattande utbygging, eller der 
utbygginga krev tilrettelegging av infrastruktur eller liknande. Ein kommunedelplan som skildra 
her, vil såleis kunne sikre ein meir forsvarleg utbygging av sentrum og samtidig opne for meir 
utbygging». 

 
 
I tidsperioden 2010 og fram til i dag har det vore nokre mindre reguleringsplanar i sentrum, men 
utover dette har planavdelinga basert arbeidet sitt på gjeldande kommunedelplan frå 2010 og 
arealbruken som er lagt til grunn der. I den grad det har vore nødvendig, er det gitt dispensasjon 
frå plankravet. Kommuneadministrasjonen legg i intervju vekt på at dette ikkje har vore noko 
optimal løysing dei siste ti-tolv åra, men at det ikkje har bremsa utviklinga i sentrum. Kommunen 
medgir at dei kanskje kunne hatt eit betre planverk i botn i ein del samanhengar, som 
reguleringsplanar, i staden for å operere med dispensasjonar eller berre ha kommunedelplanen 
som utgangspunkt. I intervju fortel dei tilsette i planavdelinga at dei har hatt innspela frå 
kommunestyret i bakhovudet under utarbeidinga av utkastet til ny kommunedelplan for Sveio 
sentrum. 

 
 
I Kommunedelplan for Sveio Sentrum 2022-34 finn vi eit hovudmål: Sveio kommune skal styrkja 
sentrumsutviklinga og gjera Sveio sentrum attraktivt for etablering av sentrumsfunksjonar, 
busetting og næringsaktivitet. Hovudmålet er delt inn i to delmål, som kvar seier noko om kva 
kommunen ønskjer: 

1. Kommunen ønskjer leggja til rette for å auka attraktiviteten i sentrum for innbyggjarane 
og besøkjande. 

 
 

 

17 Sak 025/15 

2. Kommunen ønsker å leggja til rette for auka bustad- og næringsaktivitet i sentrum. 
 
 
Kvart av desse delmåla har ulike strategiar. Det vil seie kva kommunen ønskjer å gjere for å nå 
desse måla. I høyringsutkastet finn vi 13 tiltak/strategiar totalt: 

 
 
Til delmål 1 er det sju tiltak/strategiar: 

1. Setja av tilstrekkeleg med areal til handel- og servicefunksjonar 
2. Definera miljøgate 
3. Sikra at det er gode turstiar i og rundt sentrum og tilgjenge til friluftsområde og til 

Vigdarvatnet 
4. Synleggjera kulturhistoriske element som viktige identitets- og miljøverdiar i 

sentrumsområda for å styrkja staden sin lokale identitet, historie og særpreg 
5. Sikra at det er kultur- og idrettstilbod i sentrum 
6. Arbeida for å skapa eit trygt sentrum 
7. Leggja vekt på trafikksikring og at det er tilstrekkeleg med parkeringsplassar i sentrum 

 
 
Til delmål 2 er det skissert seks tiltak/strategiar: 

1. Aktivt bruka planprosessar til å skapa gode føresetnader for vidare utvikling 
2. Gjera det enkelt å etablera næring og bustader, utan omfattande planprosessar (detaljera 

sentrumsplanen) 
3. Auka bustadkonsentrasjonen for å skapa større folketalsgrunnlag for aktivitetar og 

næringsetablering 
4. Auka bustadkonsentrasjonen for at flest mogleg i sentrumsområdet har kort avstand til 

handels- og servicefunksjonar 
5. Leggja til rette for bustadbygging med livsløpstandard (eks. eldrebustader) 
6. Ha dialog med aktuelle næringsaktørar i sentrum 

 
 
I intervju framhev kommunen at dei har freista utarbeida ein kommunedelplan med klare føringar 
for framtidig utbygging og høg detaljgrad, slik at det ikkje skal vere naudsynt å stille plankrav for 
enkeltspesifikke tiltak. Håpet er at planutkastet slik det er utarbeida, skal gi ein enklare 
saksprosess og moglegheit for raske avgjersler. 

 
 
Verd å merka seg er at høyringsutkastet til Kommunedelplan for Sveio sentrum 2022-34 er merka 
«planomtale» på framsida. Dette betyr at dette dokumentet ikkje er juridisk bindande, men må 
sjåast som eit utvida saksframlegg som syner tankane bak plankartet og føresegnene. 
Planomtalen/ høyringsutkastet si hovudoppgåve er gi informasjon om bakgrunnen og skal gi ei 
forklaring på innhaldet i plankartet og føresegnene. Dessutan er planomtalen/høyringsutkastet 

meint å vere eit hjelpemiddel ved sakshandsaming i byggje- og delingssaker og ved 
reguleringsplanarbeid, for å sikra strategiske grep i utviklinga av kommunen. 

 
 
I intervju fortel kommunen at det berre er plankartet m/ tilhøyrande føresegner som er juridisk 
bindande. Planomtalen, kommunen sine ROS-analyse og konsekvensutgreiinga i samband med 
planarbeidet inngår som ein del av plandokumenta, men er ikkje å rekne som juridisk bindande. 
Sidan dei overordna føringane for utviklinga i Sveio allereie ligg i den politisk vedtekne 
planstrategien og i forslag til ny kommuneplan m/ samfunnsdel, blir hovudoppgåva til 
arealplankartet å avklara dei arealmessige forholda. Det nye arealplankartet viser kor det vil vere 
mogleg å gjere endringar, status er for ulike utbyggingsområde og kva område som må vernast 
mot utbygging. 

 
 
Ei nærmare omtale av plandokumenta si ulike juridiske stilling blir gjort greie for på side 18 i 
planomtalen/høyringsutkastet. I tillegg er forsidetittelen på planomtalen/høyringsutkastet 
«Kommunedelplan for Sveio sentrum 2022-32» fått lagt til omgrepet «planomtale». 

 
 
1.5.5 KORLEIS PLANEN SKAL FØLGJAST OPP 
Når det gjeld korleis kommunen har tenkt å følgja opp målsetjingane med tiltak og ressursar, og 
korleis det skal rapporterast, får vi opplyst at det førebels ikkje er avklart i kva grad dette vil vere 
aktuelt, då kommunedelplanen er å rekne som ein rein arealplan med føresegner, som skal leggja 
grunnlaget for vidare utvikling av Sveio sentrum. 

 
 
Vidare framhev kommunen at ein kommuneplan m/ samfunnsdel og ein kommunedelplan skil 
seg frå kvarandre. Ein kommuneplan beskriv korleis kommunen skal utviklast framover, medan 
ein kommunedelplan som denne ikkje har ein tekstdel som kan vere styrande/leggje føringar for 
utviklinga i kommunen. I Kommunedelplan for Sveio sentrum 2022-34 er det ein stad-analyse 
som er lagt til grunn, og alt munnar ut i eit plankart som syner arealbruken i sentrumsområdet, 
med tilhøyrande føresegner som på si side gir detaljar for korleis utbygginga skal gå føre seg. 

 
 
Når det gjeld korleis dette skal dekkast inn økonomisk, blir spørsmålet dermed kven som skal stå 
for utbygginga og utviklinga i Sveio sentrum, nærmare bestemt om det skal vere private eller 
offentlege aktørar, og korleis dette i så fall skal finansierast. 

 
 
1.5.6 EVALUERING/ REVIDERING I PLANPERIODEN DEN GJELDER FOR 
I intervju får vi opplyst at Kommunedelplan for Sveio sentrum 2022-23 framleis er under 
utarbeiding, og at kommunen av denne grunn så langt ikkje har tatt stilling til spørsmålet om 
evaluering/ revidering i planperioden den skal gjelde for. Men kommunen framhev at det 

naturlege vil vere å vurdere ein evaluering og/eller rullering i samband med kommunen sin 
rullering av planstrategien, som går føre seg ved inngangen til kvar kommunestyreperiode. 

 
 

1.5.7 VÅR VURDERING 
Etter vår vurdering ser høyringsutkastet til Kommunedelplan for Sveio sentrum 2022-34 ut til å 
bli eit godt styringsverktøy. Dei 13 strategiane/tiltaka gir planen ei retning, då tiltaka er konkrete 
og skildrar føremålet med desse. For å sikra samanheng mellom viktige funksjonar i sentrum er 
planen forsøkt utforma på eit overordna nivå, men samtidig så detaljert at den kan fungera som 
eit styringsverktøy for detaljplanlegging og handsaming av tiltak. 

 
 

Planomtalen/høyringsutkastet blir i følgje kommunen å rekne som eit utvida saksframlegg som 
viser tankane bak, og som forklarar innhaldet i plankartet og føresegnene. Dokumentet er 
dessutan meint som eit hjelpemiddel ved sakshandsaming i byggje- og delingssaker, ved 
reguleringsplanarbeid, og i samband med strategiske grep for den kommunale utviklinga. 

 
 

Medan arealkartet med føresegner er juridisk bindande, har planomtalen ikkje juridisk bindande 
status. Etter vår vurdering kan ei slik oppsplitting virke forvirrande for utanforståande, då dette 
poenget ikkje kjem tydeleg fram før på side 18 i planomtalen/ høyringsutkastet. Profesjonelle 
partar vil truleg ha kjennskap til dokumenta si ulike juridiske status, men dette gjeld truleg ikkje 
andre innbyggjarar. Dei ulike plandokumenta si ulike juridiske stilling bør difor etter vår 
oppfatning koma tydelegare fram i byrjinga av dokumentet. 

 
 
 

1.6 NÆRINGSPLAN FOR SVEIO KOMMUNE 2022-27 
 

 

 
 

1.6.1 REVISJONSKRITERIER 
I vedtekne Planstrategi for Sveio kommune heiter det at «kommunen sine planar er viktige 
verktøy for å synleggjere felles mål og prioriteringar, slik at ein kan møte kommunen sine 
utfordringar på best mogleg måte». 

 
 

I Nasjonale forventningar til regional og kommunal planlegging18 heiter det at kommunale planer 
skal ha konkrete mål. Her kan vi lese at «Konkretisering av planane skjer gjennom ein god 
kopling mellom planen sin handlingsdel og kommunen sin økonomiplanlegging. Det er her 
ansvaret blir plassert og planen sikrast gjennomføring». 

 
 

 

 

18 Rettleiar frå Kommunal- og Moderniseringsdepartementet. Vedtatt i kongeleg resolusjon 14.05.2019. 

Ut frå desse føringane nasjonalt og lokalt har vi utleia følgjande revisjonskriterier (det vil seie 
krav eller forventningar til kommunen): 

• Kommunen skal utarbeide ein næringsplan med tydelege målsettingar, nærmare bestemt 
målsettingar som er avgrensa og konkrete, og kor det er skissert korleis desse skal følgjast 
opp. 

 
 
1.6.2 KVEN SOM HAR TATT INITIATIV TIL PLANEN 
Utarbeiding og rullering av Næringsplan for Sveio kommune 2022-27 ligg inne i kommunen sin 
Planstrategi for 2020-23. Sistnemnde ble vedtatt av kommunestyret den 15.06.202019. Sidan 
utarbeiding av næringsplanen er nedfelt i planstrategien, er det eit politisk ønske at Sveio 
kommune skal ha ein næringsplan å styre etter. 

 
 
I kommunestyret sitt vedtak knytt til planstrategien, ligg det eit krav om at næringsplanen skal 
behandlast i Hovudutval for teknisk og næring og formannskapet, før endeleg godkjenning i 
kommunestyret. Oppstart av arbeidet med ny strategisk næringsplan for perioden 2022-27 blei 
vedtatt av formannskapet den 22.03.2021, og i tråd med kommunestyret sitt vedtak blei planen 
lagt fram for Hovudutval for teknisk og næring og formannskapet, før planen blei sendt på 
høyring. Som nemnd i innleiinga av rapporten hadde utkastet til Næringsplan 2022-27 
høyringsfrist 25.08.2022. 

 
 
1.6.3 BLEI KONSULENTBISTAND NYTTA? 
Då kommunen gjekk i gang med å utarbeida ein ny næringsplan, valde kommunen å henta inn 
eksterne ressursar i arbeidet. Bakgrunnen for dette var få ressursar til planarbeidet internt. 
Kommunen inngjekk eit samarbeid med Atheno AS som har ytt bistand i utarbeidinga av utkastet. 
I tillegg har Rådmannen oppnemnd ein prosjektleiar, ei arbeidsgruppe og ei styringsgruppe, 
beståande av eigne tilsette, og vi får opplyst at desse har hatt jamlege arbeidsmøte. Dessutan har 
kommunen lagt til rette for medverknad frå næringslivet undervegs i utarbeidinga, blant anna 
gjennom fleire gruppesamlingar. 

 
 
1.6.4 EIGNA Å STYRE ETTER? 
I intervju framhev kommunen at næringsplanen skal vere eit arbeidsreiskap for politikarar og 
kommuneadministrasjonen for å kunne ta gode avgjersler knytt til næringsspørsmål. 
Næringsplanen er meint å vere styrande for forvaltninga si sakshandsaming av næringsspørsmål 

 
 
 

 

 

19 Sak 067/20. 

51



Side 35 av 45    Planarbeid – Sveio kommune  

på ulike nivå og når det gjeld prioritering av tenester. Dei intervjua framhev at det i planen blir 
lagt vekt på å synleggjere kommunen si rolle og kva avgrensingar som gjer seg gjeldande mot 
næringslivet sine oppgåver. 

 
 
I Næringsplan for Sveio kommune 2022-27 finn vi fem strategiske satsingsområde for 
kommunen: 

• Kommunen som tilretteleggjar 
• Reiseliv og kultur 
• Bulyst 
• Grøn Sveio, ein berekraftig kommune 
• Landbruk og havbruk 

 
 
For å styrka planen som styringsverktøy, har kommunen vald å utarbeida ein eigen handlingsplan 
til næringsplanen. I handlingsplanen finn vi omtale av prioriterte satsingsområde, tiltak og korleis 
desse skal finansierast. I tillegg spesifiserer handlingsplanen korleis kommunen ønskjer å 
prioritere innanfor dei ulike satsingsområda. Kvart av dei fem satsingsområda har fått fleire tiltak, 
og totalt er det tale om 43 tiltak knytt til satsingsområda i handlingsplanen. 

 
 
I intervju framhev kommunen at tiltaka må karakteriserast som både konkrete og generelle, og at 
dess meir konkrete dei er, dess betre blir ein slik plan. På politisk nivå herskar det delte 
oppfatningar om korleis næringsutvikling skal gå føre seg, og skal ein slik plan bli vedtatt, vil det 
skapa ekstra utfordringar å få planen vedtatt dersom tiltaka er for konkrete. Sett frå kommunen si 
side, risikerer ein dermed at planprosessen stoppar opp. I utarbeidinga av planen har kommunen 
difor forsøkt å veie desse omsyna mot kvarandre. 

 
 
Vi får opplyst at det førebels ikkje er avklara korleis næringsplanen med tilhøyrande 
handlingsplan skal følgjast opp. Men på område det vil vere naturleg, vil aktuelle tiltak bli lagt 
inn. I utkastet til næringsplan og handlingsplan har kommunen forsøkt å trekke inn målsetjingar 
og tiltak frå den overordna kommuneplanen og andre overordna planar, då desse planane må 
sjåast i samanheng. Det vil ikkje vere mogleg å halde seg til næringsplanen åleine - det vil òg 
vere naudsynt å sjå hen til andre planverk. Koordineringsansvaret for implementering av planane 
ligg hos rådmannen/ den overordna leiinga, som vil ha oppgåva med å få planane implementert i 
organisasjonen, og skapa samhandlinga som er naudsynt for å sikra at både næringsplan, 
kommuneplan, kommunedelplan og andre aktuelle planverk blir følgt opp, blir det framheva. 

 
 
Dersom det blir aktuelt å gi nokon eit særskilt ansvar for å følgja opp næringsplanen og tiltak i 
handlingsplanen, må dette i så fall forankrast på overordna administrativt nivå i kommunen, får vi 
opplyst. Dette handlar om strategisk tenking og planlegging generelt i Sveio. Rådmannen og hans 

leiargruppe har eit ansvar for å implementere næringsplanen og tiltaka i kommuneorganisasjonen, 
og for å få organisasjonen til å etterleva desse. Her må ein evna å sjå samanhengar og ha oversyn/ 
sjå heile biletet, kva omsyn som gjer seg gjeldande, og korleis ein kan skapa eit samfunn prega av 
samarbeid mellom private og offentlege aktørar. Kommunen ønskjer ein aktiv plan som er i bruk, 
og oppfølging blir difor viktig. 

 
 

Næringsplan for Sveio kommune 2022-27 blei nyleg vedteken (12. desember 2022). Kommunen 
legg her opp til at handlingsdelen skal bli revidert årleg. Den nye eininga Samfunnsutvikling som 
skal etablerast frå årskiftet 2022/23, vil ha som hovudoppgåve å følgja opp denne planen og 
næringsutviklinga i kommunen. 

 
 

Næringsplanen sine ulike tema heng saman med Kommuneplanen. I intervju framhev kommunen 
at det av denne grunn vil vere tydeleg kven som er eigar av næringsplanen og kven som skal 
følgje denne opp. I samband med den årlege revideringa av handlingsdelen vil det vere naturleg å 
rapportera på måla i planen. 

 
 

Sidan næringsplanen ikkje er vedtatt, er det ikkje aktuelt å ta stilling til spørsmålet om evaluering 
og revidering av planen. Men høyst sannsynleg vil det bli aktuelt med en rullering i samband med 
revisjon av planstrategien, får vi opplyst (planstrategien blir som nemnd rullert ved inngangen til 
kvar kommunestyreperiode). 

 
 

1.6.5 VÅR VURDERING 
Planen har fem hovudsatsingsområde og mange tiltak. Dette gjev planen ei tydeleg retning, 
samstundes som det er formulert resultatmål. For ein næringsplan, som går på tvers av sektorar 
og som inneheld mange satsingsområde og tiltak, vil det vere spesielt viktig med ei tydeleg 
plassering av ansvaret for oppfølginga av tiltak. Dette ser det ut til at Sveio kommune har eit 
bevisst forhold til, og at kommunen har planar for korleis dei skal sikra at næringsplanen blir 
følgt opp. 

 
 
 

1.7 JORDBRUKSPLAN 2022-27 
 

 

 
 

1.7.1 REVISJONSKRITERIER 
I vedtekne Planstrategi for Sveio kommune heiter det at «kommunen sine planar er viktige 
verktøy for å synleggjere felles mål og prioriteringar, slik at ein kan møte kommunen sine 
utfordringar på best mogleg måte». 

I Nasjonale forventningar til regional og kommunal planlegging20 heiter det at kommunale planer 
skal ha konkrete mål. Her kan vi lese at «Konkretisering av planane skjer gjennom ein god 
kopling mellom planen sin handlingsdel og kommunen sin økonomiplanlegging. Det er her 
ansvaret blir plassert og planen sikrast gjennomføring». 

 
 
Ut frå desse føringane nasjonalt og lokalt har vi utleia følgjande revisjonskriterier (det vil seie 
krav eller forventningar til kommunen): 

• Kommunen sin jordbruksplan skal ha tydelege målsettingar, nærmare bestemt 
målsettingar som er avgrensa og konkrete, og kor det er skissert korleis desse skal følgjast 
opp. 

 
 
1.7.2 INITIATIV TIL PLANEN 
I intervju fortel kommunen at Sveio ikkje har utarbeidd nokon ein eigen jordbruksplan. I staden 
er temaet landbruk eit av fleire tema i Næringsplan for Sveio kommune 2022-27. Sidan landbruk 
er den største næringa i Sveio, har det vore naturleg leggje inn landbruk som eit eige tema i 
næringsplanen.  

 
 
Hausten 2021 blei det ytra eit politisk ønskje om at det skulle utarbeidast ein eigen 
jordbruksplan. Men sidan dette ikkje er i samsvar med kommune sin vedtekne planstrategi, blei 
ein slik planprosess ikkje starta opp. Men når gjeldande planstrategi skal rullerast vil det vere 
mogleg å koma tilbake til dette spørsmålet. Frå kommunen blir det framheva at den politisk 
vedtekne planstrategien er meint å vere eit styringsverktøy for administrasjonen og politikarane, 
og ein må difor forvente at politikarane som sjølv har vedtatt planstrategien, etterlev denne. 

 
 
1.7.3 VERDIFULLT    KARTLEGGINGSARBEID 
For ti-femten år sidan blei det gjort eit forsøk på å utarbeida ein eigen jordbruksplan. Kommunen 
kom den gongen eit stykke på veg, men planarbeidet blei aldri fullført. I samband med dette 
arbeidet blei det gjennomført ein del kartleggingsarbeid, både ved hjelp av eigne tilsette og 
innleigde ressursar. Til dømes gjaldt dette ei kartlegging av kjerneområdet for landbruk og 
lynghei. Sjølv om planprosessen stoppa opp den gongen, har resultata frå desse kartleggingane 
vist seg nyttige i arbeidet med å ferdigstilla både utkastet til ny næringsplan og kommuneplan. 

 
 
1.7.4 EIGNA Å STYRE ETTER OG KORLEIS «PLANEN» SKAL FØLGJAST OPP 

 
 
 
 

 

 

20 Rettleiar frå Kommunal- og Moderniseringsdepartementet. Vedtatt i kongeleg resolusjon 14.05.2019. 

I intervju framhev kommunen at Sveio per i dag ikkje har vedtatt nokon eigen Jordbruksplan som 
kan fungera som eit styringsverktøy, og det vil ikkje vere naturleg å ta stilling til i kva grad 
temaet landbruk i næringsplanen er egna å styra etter eller korleis dette skal følgjast opp. Det 
riktige vil vere i seie at landbruk og havbruk eitt av fleire prioriterte satsingsområde i 
næringsplanen, med tilhøyrande handlingsplan. Her er det med andre ord næringsplanen som er 
styringsverktøyet, medan landbruk er eit prioritert satsingsområde i styringsverktøyet. 

 
 

1.7.5 VÅR VURDERING 
I vedtatt mandat for forvaltningsrevisjonsprosjektet ligg det ein forventning om at Sveio 
kommune har utarbeida ein eigen jordbruksplan, slik dette mandatet er formulert. Men å ha ein 
eigen jordbruksplan er frivillig for kommunane, og det kan variera kva ein slik plan skal 
innehalda. For Sveio kommune har det så langt vore naturleg legge landbruk inn som eit av fleire 
tema i kommunen sin næringsplan. I kva grad kommunen skal ha ein eigen jordbruksplan vil 
politikarene ha moglegheit til å ta stilling til neste gong kommunen skal rullera gjeldande 
planstrategi. 

 
 

1.8  OPPSUMMERING OG KONKLUSJON 
 

 

Føremålet med prosjektet har vore å undersøkja i kva grad kommunedelplanar og temaplanar til 
Sveio kommune er gode å styre etter, og korleis planane blir følgt opp. I møte 31.01.2022 valde 
Kontrollutvalet ut fire planar som case for å belysa problemstillingane i mandatet. 

 
 

Basert på 11 strategiske val omtala i planstrategien, trekk forslaget til ny kommuneplan fram åtte 
prioriterte satsingsområde som skal danne grunnlaget for utviklinga i Sveio kommune. I 
kommuneplanutkastet blir det framheva at dette er åtte satsingsområde kommunen ønskjer å 
prioritera. I intervju fortel kommuneadministrasjonen at dei åtte hovudmåla vil vere avgjerande 
for val av tiltak og prioriteringar i kommunen sine ulike einingar. 

 
 

I kommuneplan for Sveio 2020-32 finn vi 112 tiltak fordelt på desse åtte hovudmåla. Medan 
nokon er av meir overordna karakter, er andre meir konkrete og knytt til bestemte fagområde. 
Den einskilde eining er gitt betydeleg fridom og handlingsrom i arbeidet med å følgja opp 
kommuneplanen, og skal nytta måla i kommuneplanen som utgangspunkt for eigne planar og 
behov. Den einskilde eining treng ikkje forhalda seg til alle dei 112 tiltaka, men må plukka ut dei 
mål og tiltak som er relevante. Etter vår vurdering ser forslaget til ny kommuneplan ut til å bli eit 
godt styringsdokument. 

 
 

Kommunen har laga ein mal for korleis årsmeldingane til den enkelte eining skal utarbeidast, som 
inneheld mål frå kommuneplanen sin samfunnsdel. Når den enkelte eining utarbeidar si 

årsmelding i februar, skal den enkelte eining svara ut korleis det gjekk med måla, og om måla 
blei nådd. Eit døme på dette er korleis NAV og barnevernet har arbeida for å redusere 
barnefattigdom, som er eit mål kommuneplanens samfunnsdel. På denne måten sikrar kommunen 
at kommuneplanen blir følgt opp på ein god måte, etter vår vurdering. 

 
 
I Kommunedelplan for Sveio Sentrum 2022-34 finn vi eit hovudmål: «Sveio kommune skal 
styrkja sentrumsutviklinga og gjera Sveio sentrum attraktivt for etablering av 
sentrumsfunksjonar, busetting og næringsaktivitet». Hovudmålet er delt inn i to delmål, som kvar 
seier noko om kva kommunen ønskjer, og kvart av desse delmåla har ulike strategiar (kva 
kommunen ønskjer å gjere for å nå desse måla). I høyringsutkastet finn vi 13 tiltak/strategiar 
totalt. Her har kommunen freista utarbeida ein kommunedelplan som skal gi ein enklare 
saksprosess og moglegheit for å ta raske avgjersler. I utkastet finn vi klare føringar for framtidig 
utbygging, kombinert med høg detaljgrad, slik at det ikkje skal vere naudsynt å stille plankrav for 
enkeltspesifikke tiltak. Forslaget til kommunedelplan for Sveio sentrum vil såleis kunne fungere 
som eit godt styringsdokument. 

 
 
I Næringsplan for Sveio kommune 2022-27 finn vi fem strategiske satsingsområde for 
kommunen. For å styrka planen som styringsverktøy, har kommunen vald å utarbeida ein eigen 
handlingsplan til næringsplanen. I handlingsplanen finn vi omtale av prioriterte satsingsområde, 
tiltak og korleis desse skal finansierast. I tillegg spesifiserer handlingsplanen korleis kommunen 
ønskjer å prioritere innanfor dei ulike satsingsområda. Kvart av dei fem satsingsområda har fått 
fleire tiltak, og totalt er det tale om 43 tiltak knytt til satsingsområda i handlingsplanen. 

 
 
Tiltaka må karakteriserast som både konkrete og generelle, og at dess meir konkrete dei er, dess 
betre blir ein slik plan. Her har kommunen tek omsyn til at det på politisk nivå herskar delte 
oppfatningar om korleis næringsutvikling skal gå føre seg. Er tiltaka for konkrete, risikerer ein at 
planprosessen stoppar opp. I utarbeidinga av planen har kommunen veid desse omsyna mot 
kvarandre på ein god måte. 

 
 
I planarbeidet har Sveio kommune utfordringar med å halda ønskja framdrift i takt med vedtekne 
Planstrategi. Dette gjeld spesielt Kommunedelplan for Sveio sentrum 2022-34, i tillegg til fleire 
andre planar21. Hausten 2022 har kommunen satt i verk fleire tiltak for å sikra kommunen sin 
plankompetanse og for å auka kapasiteten, noko som må seiast å vere positivt, men med desse 
tiltaka er det òg å forventa at kommunen evnar å drive planarbeidet slik det er skissert i 
kommunen sin vedtekne planstrategi, etter vår vurdering. 

 
 
 
 

 

 

21 For ein fullstendig oversikt, sjå rapportens vedleggsdel 

Høyringsutkastet til Kommunedelplan for Sveio sentrum 2022-34 er merka «planomtale» på 
framsida. Dette betyr at dette dokumentet ikkje er juridisk bindande, men må sjåast som eit utvida 
saksframlegg som syner tankane bak plankartet og føresegnene. Vi får opplyst at planomtalen/ 
høyringsutkastet si hovudoppgåve er gi informasjon om bakgrunnen og at planomtalen skal gi ei 
forklaring på innhaldet i plankartet og føresegnene. Dessutan er planomtalen/høyringsutkastet 
meint å vere eit hjelpemiddel ved sakshandsaming i byggje- og delingssaker og ved 
reguleringsplanarbeid, for å sikra strategiske grep i utviklinga av kommunen. 

 
 
Men det er berre plankartet m/ tilhøyrande føresegner som er juridisk bindande. Planomtalen, 
kommunen sine ROS-analyse og konsekvensutgreiinga i samband med planarbeidet inngår som 
ein del av plandokumenta, men er ikkje å rekne som juridisk bindande. Etter vår vurdering kan 
kommunen med fordel få tydelegare fram plandokumenta si ulike juridiske status. Denne 
oppsplittinga kan virke forvirrande for utanforståande, då dette ikkje blir forklart før på side 18 i 
planomtalen/ høyringsutkastet. Profesjonelle partar vil truleg ha kjennskap til dokumenta si ulike 
juridiske status, men truleg gjeld dette ikkje andre innbyggjarar. 

 
 
På denne bakgrunn tilrår revisjonen Sveio kommune å: 

• Sikre at kommunen til ei kvar til har tilstrekkeleg kompetanse og kapasitet til å drive 
planarbeidet slik det er skissert i kommunen sin vedtekne planstrategi. 

 
• I forslaget til ny Kommunedelplan for Sveio sentrum 2022-34 kan kommunen med fordel 

tydeleggjere plandokumenta si juridiske status. Dette kjem ikkje tydeleg nok fram i 
høyringsutkastet, etter vår vurdering. 

2 VEDLEGG 
 
Kjelder: 

Munnlege kjelder: 

• Fungerande rådmann i Sveio kommune 
• Kommunalsjef for Teknisk og Utvikling 
• Einingsleiar Plan og Næring 
• Samfunnsplanleggjar 

 

Skriftlege kjelder: 

I møte 31.01.2022 valde Kontrollutvalet ut fire planar som case for å belysa problemstillingane i 
mandatet. I prosjektet har vi sett nærmare på følgjande plandokument: 

• Kommuneplanen sin samfunnsdel 2020-32 (versjon per 29.08.2022). 
• Kommunedelplan for Sveio Sentrum 2022-34. Her har vi lagt høyringsutkastet til grunn. 

Høyringsfristen var 25.08.2022. 
• Næringsplan for Sveio kommune 2022-27. Her har vi òg lagt høyringsutkastet til grunn. 

Høyringsfristen var 20.08.2022. 
• Sveio kommune har ingen eigen jordbruksplan, men i næringsplanen er landbruk eit av 

fleire tema. 
• Vi har òg sett nærare på kommunen sin overordna Planstrategi, som blir rullert kvart 

fjerde år. 
 
 
Planoversyn – Planoppgåver i perioden 2020-23 

Lista under syner alle overordna planar i kommunen og status for planprosessen per november 
2022. Reguleringsplanar etter plan- og bygningslova, lokale beredskapsplanar og mindre planar 
på einingsnivå er ikkje teke med. Lista kan seiast å gi ein oversikt over det samla planbehovet i 
kommunestyreperioden, på tvers av fagområde. 

 
 
Kommunen opplyser at det ikkje er aktuelt eller føremålstenleg å revidera alle planane, men alle 
planane er tatt med for å gi ein samla planoversikt. Dette inneber at òg planar som ikkje er 
omfatta av plan- og bygningslova er tatt med i oversikta. I lista finn vi oppstartsår for 
planarbeidet, og dersom det er venta at planarbeidet vil ta meir enn eit år, er dette angitt med eit 
kryss i parentes. 

Gjeldande overordna planar i Sveio kommune 

SVEIO KOMMUNE     Saksframlegg 
 

Haugaland kontrollutvalgssekretariat IKS  Side 1 av 1 

 
SAKSGANG 

Utval Møtedato Saksnr 
Kontroll- og kvalitetsutvalet  30.01.23 5/23 
Kommunestyret 20.02.23  
 
Saksansvarleg: Arkivkode: Arkivsak: 
Odd Gunnar Høie 033  
    
 
KONTROLL-  OG KVALITETSUTVALET  -  ÅRSMELDING 2022 
 
 
Sekretariatet sitt framlegg til vedtak: 
 
Sveio kontroll- og kvalitetsutval godkjenner årsmelding for 2022 slik den ligg føre (med evt. 
endringar/tillegg). 
 
Innstilling til kommunestyret: 
 
Sveio kommunestyre tek kontroll- og kvalitetsutvalet si årsmelding 2022 til orientering. 
  
 
Vedlegg: utkast til årsmelding for 2022 
     
Saksorientering: 
I følgje kommuneloven § 23-5 skal «kontrollutvalget rapportere resultatene av sitt arbeid til 
kommunestyret». 
 
Utkast til årsmelding for kontroll- og kvalitetsutvalet si verksemd i 2022 følgjer vedlagt. Den 
er sett opp etter omtrent same mal som tidligare årsmeldingar. 
  
Årsmeldinga summerer opp utvalet sin aktivitet i 2022 og gir eit samandrag av dei hovedsaker 
som utvalet har hatt til handsaming gjennom året. Årsmelding gjer dessutan ei total oversikt 
over alle saker til handsaming og saker til orientering. 
 
Årsmeldinga vil bli lagt fram for kommunestyret til orientering etter at kontroll- og 
kvalitetsutvalet har godkjent den. Eventuelle endringar som måtte komme frå utvalet vil bli 
innarbeida og så ettersendt.  
 
 
 
Aksdal, 23.01.23 
 
 
Odd Gunnar Høie 
Dagleg leiar/utvalssekretær 

 ÅRSMELDING 2022 – SVEIO KONTROLL- OG KVALITETSUTVAL 2 

 
INNLEIING  

Kontroll- og kvalitetsutvalet si årsmelding er ei tilbakemelding til kommunestyret 
om utvalet si verksemd og kva saker og oppgåver som er tatt opp drøfta, og 
handsama i 2022. 
 
I følgje kommunelova § 23-5 skal ”kontrollutvalet rapportere resultata av sitt 
arbeid til kommunestyret”. 
 

1. OM KONTROLLUTVALET  

Kontrollutvalet er eit lovpålagt organ som skal på vegne av kommunestyret syte 
for tilsynet med forvaltninga av kommunen gjennom rekneskapsrevisjon, 
forvaltningsrevisjon og eigarskapskontroll av selskapa som kommunen eig eller er 
deleigar i. Utvalet skal også sjå til at revisjonen fungerer på ein trygg måte. 
Ordninga er heimla i kommunelova og der er ei eige forskrift om kontrollutval og 
revisjon.  
 
Kontrollutvalet er ikkje underlagt andre organ enn kommunestyret og rapporterer 
og legg fram si innstiller til dette. Kontrollutvalet har eige reglement, vedteken av 
kommunestyret fyrste gong i 2012 og det blei revidert i 2020, som følgje av ny 
kommunelov. 
 
Det er kommunestyret sjølv som vel medlemmene. Kontrollutvalet skal ha minst 
fem medlem, og etter § 23-1 skal minst eit medlem veljast blant kommunestyret 
sine representantar. Tilsette i kommunen kan ikkje veljast til kontrollutvalet. 
Medlemmene kan heller ikkje vere medlem/varamedlem i andre utval, som har 
avgjerdsmakt, eller vere i styret eller bedriftsforsamlingar, der kommunen har 
eigarinteresser. 
 

2. MEDLEMMENE I UTVALET 

Utvalet har for valperioden 2019–2023 følgjande medlemmer: 
 
Faste medlemmer     Numeriske varamedlem: 
Leiar   Ole-Ørjan Hov (MDG)   1. Andreas Bårtvedt (H) 
Leiar   Arne Valen (Sp)   2. Bjørn Gerhard Huseby (Frp) 
Nestleiar Per S. Wathne (Krf)  3. Hege Hobberstad Vigre (Sp) 
Medlem  Solfrid Aasen  (Sp)  4. Randi Skimmeland (Ap) 
Medlem  Gustav Eidsvåg (Frp)  5. Olav Østebø Olsen  
Medlem Marit Elise Lier (Ap)   
 
Ole-Ørjan Hov søkte fritak som leiar av kontrollutvalet i 2022. Kommunestyret 
valde Arne Valen til ny utvalsleiar i møtet 21.02.22. Utvalsleiar er utvalet sin 
kommunestyrerepresentant.  

Utvalsleiar har møte- og talerett i kommunestyret, når utvalet sine saker blir 
handsama. Han kan overlate denne retten til andre medlem i utvalet. 
 
Ordføraren har møte- og talerett i utvalet. Ho har møtt/delteke på eit av fem møte. 
Rådmannen har ikkje møterett, men kan bli invitert/kalla inn av utvalet. Han møtte 
på junimøtet. Konstituert rådmann Toft eller ass. rådmann/økonomisjef Lura har 
delteke på dei andre møta. IKT-leier og personombod møtte i mai, og 
kommunalsjef Nygaard i juni.  
 
Møta vert gjort kjent på kommunen sine nettsider og sekretariatet sine heimesider 
(www.kontrollutvalgene.no). På desse stadene vert også sakspapira og 
protokollar lagt ut.  
 

3. UTVALET SIN AKTIVITET I 2022 

Kontroll- og kvalitetsutvalet har i 2022 hatt 5 møte, fordelt på tre om våren og to 
på hausten. Utvalet har opne møte, men dei skal eller kan vedta lukking når dette 
er heimla i lov. Utvalet held sine møte i kommunestyresalen i rådhuset.  
 
Utvalet har i 2022 hatt 31 saker til handsaming der 4 av sakene er vidaresendt til 
handsaming i kommunestyret. 58 saker er blitt lagd fram til orientering. Samla 
oversyn over sakene følgjer som vedlegg til årsmeldinga.  
 
Arne Valen deltok på Forum for kontroll og tilsyn (FKT) sin fagkonferanse på 
Kløfta i juni og «Kontrollutvalsleiarskulen» i september.  
 

4. KONTROLLUTVALET SINE HOVUDOPPGÅVER 

Kontrollutvalets oppgåve er å drive systemkontroll. Herunder ligg å sjå til at 
kommunen etterlever gjeldande lover og regler, når dei mål kommunestyret har 
sett og forvaltar ressursane på ein effektiv måte.  
 
For å nå dette målet har kontrollutvalet innsyn i forvaltninga sine dokumenter og 
kan be om samtaler med rådmannen/administrativ leiing for kontroll med 
administrasjonen. Kontroll med det politiske nivået gjennomførast ved tilgang til 
alle politiske møte. Kontrollutvalet har også møterett om dørene er lukka – så 
sant det gjeld ein sak som gjeld kontroll og tilsyn.  
 
Oppgåvene er knytte til internt tilsyn og kontroll gjennom rekneskapsrevisjon, 
forvaltningsrevisjon og eigarskapskontroll. Utvalet skal også sjå til at revisjonen 
fungerer. 

4.1 REKNESKAPSREVISJON 

Kontrollutvalet skal sjå til at kommunen sin årsrekneskap og rekneskap til 
kommunale føretak vert revidert på ein trygg måte. Kontrollutvalet skal også 
halde seg orientert om revisjonsarbeidet og sjå til at det går føre seg i samsvar 
med lov og føresegner, god kommunal revisjonsskikk og kontrollutvalet sine 
instruksar. 
 
Kontrollutvalet hadde i møtet 09.05.22, sak 11/22 kommunen sin årsrekneskap 
for 2021 til handsaming. Totalt sett blei rekneskapen gjort opp med eit positivt 
netto driftsresultat med 9,7 mill. kr, som utgjer 3,7 %. Det var eit betre resultat 
enn året før og resultatet var øve Teknisk berekningsutval sin tilrådde 
resultatmargin på 1,75 %. I same møtet blei rekneskap for Ryvarden Kulturfyr KF 
godkjent. Føretaket sitt netto driftsresultat blei på kr 115 244, som var klart betre 
enn året før.  
 
Utvalet slutta seg til uttalen, då det ikkje var funne nokon formelle feil eller 
særskilte merknader.   
 

4.2 FORVALTNINGSREVISJON 

I følgje kommunelova skal kontrollutvalet sjå til at det vert gjennomført 
forvaltningsrevisjon av den kommunale verksemda. Kontrollutvalet skal minst ein 
gong i valperioden utarbeide ein plan for gjennomføring av forvaltningsrevisjon. 
Kommunestyret skal vedta planen. Sveio kommune sin plan for 2020-2024 blei 
vedteken av kommunestyret i møtet 02.11.20. 
 
Utvalet tinga eit prosjekt om «Planarbeid» frå revisor i møtet 31.01.22. Rapport 
frå dette prosjektet vil bli lagt fram for utvalet og kommunestyret på nyåret.  
 
Oppfølging av forvaltningsrevisjonsrapport om «Tilpassa opplæring og 
spesialundervisning» blei lagt fram for utvalet i juni og kommunestyret i 
september. Tilbakemeldinga blei tatt til orientering. 
 
Utvalet valde nytt prosjekt i november og gjekk for eit prosjekt om «Pleie og 
omsorg». Prosjektmandat frå Rogaland Revisjon vil bli lagt fram for utvalet i fyrste 
møte i 2023.  
 

4.3 EIGARSKAPSKONTROLL 

I følgje kommunelova er kontrollutvalet pålagt og sjå til at det vert ført kontroll 
med forvaltninga av kommunen sine interesser i selskap m.m. Kontrollutvalet skal 
også her utarbeide ein plan for gjennomføring av si eigarskapskontroll.  

Plan for 2020-2024 og retningslinjene for slik kontroll blei vedtatt av 
kommunestyret i møte 02.11.20 på bakgrunn av overordna analyse. I vedtatt plan 
er desse valt ut: 
 

1. Sveio Golfpark AS 
2. Krisesenter Vest IKS 
3. Haugaland brann og redning (HBR) IKS  
4. SIM IKS 

 
Av uprioritert prosjekt er overordna eigarskapsforvaltning i kommunen, 
Haugaland Kraft AS og oppfølging av arbeidsmarknadsbedrifter. 
 
Det har ikkje blitt gjennomført eigarskapskontrollar i 2022.  
 
Tilsyn med selskap kan også bli gjennomført ved at utvalet får orientering frå 
leiinga i kommunale selskap. Utvalet har i 2022 fått orientering frå Haugaland 
brann og redning IKS, Aktio AS og Haugaland Kraft AS.   
. 

4.4 REVISOR OG REVISJONEN SITT ARBEID 

Tilsyn med revisjonen blir gjennomført ved gjennomgang av revisjonens planer 
og rapporter. Utvalet innhentar kvart år uavhengighetserklæring frå ansvarleg 
revisor. Revisor har møte- og talerett i utvalet sine møte. 
 
Rogaland Revisjon IKS vart kommunen sin revisor frå 01.07.21. Det har vore 
revisor tilstade på alle møta i 2022.  
 
Samarbeidsavtalen om eigarskap i det interkommunale revisjonsselskapet 
Rogaland Revisjon IKS blei godkjent av kommunestyret i møtet 14.06.21. 
 
Rogaland Revisjon IKS har, i tillegg til eigenerklæring, presentert plan for 
revisjonsarbeidet, orientert om interimrevisjonsarbeidet og lagt fram planar og 
risiko- og vesentlegvurderingar. 
 

4.5 ETTERLEVINGSKONTROLL  

Kontrollutvalet skal mellom anna «påse ….at det føres kontroll med at den 
økonomiske forvaltning foregår i samsvar med gjeldende bestemmelser og 
vedtak….». Revisor er derfor pålagt å gje ei skriftleg uttale til kontrollutvalet 
seinast 30. juni. Dette blir kalla «forenkla etterlevingskontroll».  
 
Rogaland Revisjon kom med si uttale for rekneskapsåret 2021 samstundes med 
godkjenning av årsrekneskapen, og attestasjonen var utan atterhald eller 
merknader. 

4.6 TILSYN MED FORVALTNINGA 

Tilsyn med forvaltninga kan gjerast ved at utvalet får orientering frå rådmannen 
om spørsmål og saker utvalet har tatt opp.   
 
I maimøtet orienterte IKT-leiar og personvernombod, og i novembermøtet deltok 
konstituert rådmann å orienterte om fleire av kommunens eksterne prosjekt. 
 

5. BUDSJETT/REKNESKAP – KONTROLL 

ANSVARSOMRÅDE 10010 

REVISJON OG KONTROLLUTVAL 

REGNSKAP 2021 BUDSJETT 2022 REGNSKAP 2022 

Godtgjersle, kurs, m.m. 58 249 96 000 71 986 
Revisjonstenester  724 856  901 000 779 984 
Sekretariatstenester ((IKS) 189 200 195 000 195 000 
Sum utgifter 972 305 1 192 000 1 046 970 

 
Utvalet handsama hausten 2022 framlegg til budsjett for kontrollarbeidet for 2023. 
Totalramma blei sett til kr 1 243 000. Framlegget blei lagt inn av administrasjonen 
i rådmannen sitt budsjettframlegg og blei vedteken av kommunestyret som 
ramme for 2023.  
 

6.  SEKRETARIATET FOR KONTROLLUTVALA 

Kommunane er pålagt å ha eit kontrollutvalssekretariat som er uavhengig, dvs. 
ikkje knytte opp mot rådmannen eller revisjonen. Haugaland 
Kontrollutvalgssekretariat IKS blei etablert 2004. 

Selskapet er eid av 10 kommunar og oppgåvene blir ivaretatt av to tilsette. 
Sekretariatet har, i tillegg til kontakt og samarbeid med utvala og politisk leiing, 
kontakt med revisjonen, andre interkommunale selskap i regionen og med andre 
sekretariat. 

Fast utvalssekretær har vore dagleg leiar Toril Hallsjø. Sekretariatet har eigne 
heimesider, www.kontrollutvalgene.no, kor alle sakskart, protokollar og rapportar 
blir lagd ut fortløpande. 

Frå Sveio kommune er Ruth Ø. Eriksen valt til representantskapet i IKSet med 
Asle G. Halleraker er valt som vararepresentant. Eriksen deltok på 
representantskapsmøtet 25.04.22.  

7. OPPSUMMERING 

Aktiviteten i 2022 blei som før pandemien, med fem møte. Det blei eit skifte av 
utvalsleiar og nytt medlem (tidlegare utvalsleiar) valt inn. 
 
Ein forvaltningsrevisjon blei tinga om kommunen si handtering av planarbeid på 
nyåret, rapporten vil verta ferdig på nyåret 2023. Det har vore ei oppfølgingssak 
om rapporten om tilpassa opplæring og spesialundervisning.  
 
Neste prosjekt er valt og vil omhandle pleie og omsorg og om korleis kommunen 
arbeidar for å nå målet om at brukarane innan  pleie- og omsorgstenester skal 
kunne bu lengst mogleg heime. 
 
Administrasjonen har elles gjort greie for kommunens si økonomisituasjon, om 
rutinar til matrikkelføring  og grenseoppmåling, om rutinar for tildeling av  helse – 
og omsorgstenester, om nokre av kommunen sine eksterne prosjekt og om andre 
aktuelle saker. 

 
 

Sveio, den 30.01.23 
 
 
 

Arne Valen  
Leiar 

 
Per S. Wathne        Solfrid Aasen 

 
 

Gustav Eidsvåg        Marit Elise Lier 

VEDLEGG - OVERSYN OVER SAKER   
 
 
Møte nr 1  
 1/22 Godkjenning av protokoll frå møtet 21.11.21 
 2/22 Orientering tom kommunale selskap – Haugaland brann og redning IKS  
 3/22 Tinging av forvaltningsrevisjon – prosjektmandat «Planarbeid» 
 4/22 Revisor sine risiko- og vesentlegvurderingar – forenkla etterlevingskontroll  
 5/22 Årsplan for 2022 
 6/22 Kontroll- og kvalitetsutvalet - årsmelding 2021 
 7/22  Referat- og orienteringssaker 30.01.22 
 
Møte nr 2   
  8/22 Godkjenning av protokoll frå møtet 30.01.22 
  9/22 Orientering frå administrasjonen – IKT og personverntryggleik 
10/22   Om rutinar knytte til matrikkelføring og grenseoppmåling 
11/22 Uttale til årsrekneskap og årsmelding for 2021 – Sveio kommune 
12/22 Uttale til rekneskap og årsmelding 2021  - Ryvarden Kulturfyr KF 
13/22 Forenkla etterlevingskontroll av økonomiforvaltninga 2021 
14/22  Referat- og orienteringssaker 09.05.22 
 
Møte nr 3 
15/22 Godkjenning av protokoll frå møtet 09.05.22 
16/22 Orientering om selskapet Aktio AS  
17/22 Oppfølging av rapport «Tilpassa opplæring og spes.undervisning» 
18/22 Om rutinar knytte til tildeling av helse—og omsorgstenester 
19/22  Prosjektmandat – forvaltningsrevisjon «Matrikkelføring»  
20/22  Referat- og orienteringssaker 20.06.22 
 
Møte nr 4 
21/22 Godkjenning av protokoll frå møtet 20.06.22 
22/22 orientering am kommunale selskap - Haugaland Kraft AS 
23/22 Revisor si eigenerklæring for 2022  
24/22 Orientering om revisjonsstrategi for revisjonsåret 2022 
25/22 Kontrollarbeidet i kommunen  - budsjettframlegg for 2023 
26/22  Referat- og orienteringssaker 19.09.22 
 
Møte nr 5 
27/22 Godkjenning av protokoll frå møtet19.09.22 
28/22 Orientering om nokre av kommunen sine eksterne prosjekt 
29/22 Val av nytt forvaltningsrevisjonsprosjekt i 2023 
30/22 Møteplan for 2022 - kontroll- og kvalitetsutvalet 
31/22  Referat- og orienteringssaker 21.11.22 

SVEIO KOMMUNE     Saksframlegg 
 

Haugaland kontrollutvalgssekretariat IKS  Side 1 av1 

 
SAKSGANG 

Utval Møtedato Saksnr 
Kontroll- og kvalitetsutvalet  30.01.23 5/23 
   
 
Saksansvarleg: Arkivkode: Arkivsak: 
Odd Gunnar Høie 216  
 
 
REFERAT- OG ORIENTERINGSSAKER 
 
 
Sekretariatet sitt framlegg til vedtak: 
 
Sveio kontroll- og kvalitetsutval tar referatsakene 1 – 6 til orientering.  
 
 
Vedlegg: 

 
1. Statusrapport pr. januar 2023 
2. Rekneskapstall 2022 – ansvar 1010 – kontroll og revisjon  
3. Perioderapportering pr. 31.12.22 frå Rogaland Revisjon IKS 
4. Protokoll frå ekstr.ord. repres.skapsmøtet i Haugaland Kraft AS 21.12.22 
5. NKRF konferansen 1. – 2. februar på Gardermoen - oppsummering v/leiar og nestleiar 
6. Invitasjon til FKT sin fagkonferanse i Trondheim 31.05. – 1.06  

 
 
 
Saksorientering: 
Vedlagt følger dei opplista tema (brev, melding og liknande) til kontrollutvalet til orientering. 
 
  
 
Aksdal, 23.01.23 
  
 
Odd Gunnar Høie 
Dagleg leiar/utvalssekretær 

Haugaland kontrollutvalgssekretariat IKS   
 

  Sveio kontroll- og kvalitetsutval 

statusoversikt januar 2023 

 

Saker frå bestilling til behandling i kontrollutvalet 

Tema Bestilling Tidsbruk Status Ferdig  Merknader 
Pleie og omsorg 30.01.23 250 Prosjekt-

mandat er 
ferdig 

Hausten  
2023 

 

      

 

Saker under politisk handsaming eller til oppfølging i utvalet 

 
Forvaltningsrevisjon/ 
eigarskapskontroll 

 
Bestilt 

Hand-
saming i 
KU 

Hand-
saming i 
KST 

Planlagt 
oppfølging 

 
Merknader 

Planarbeid 31.01.22  30.01.23   
 

 

      

 

Avslutta prosjekt  

 
Tema 

 
Bestilt 

Behandla 
i KU 

Behandla  
i KST 

Fylgt opp 
KU/KST 

 
Merknader 

      
Tilpassa opplæring og 
spes.undervisn. 

15.02.21 27.09.21   01.11.21 20.06.22/ 
26.09.22 

Deloitte AS 

Forum for oppvekst i 
Sunnhordland (FOS) 

04.05.20, 
sak  9/20 

03.05.21, 
sak 9/21  

14.06.21, 
sak 42/21 

13.12.21, 
sak 108/21 

Fellesprosjekt 
KPMG AS 

Plan for forvaltnings-
revisjon 2020 – 2024  
med analyse 

25.11.19, 
sak 28/19 

14.09.20, 
sak 22/20 

07.12.20, 
sak114/20 

Ny plan i 
2024 

Deloitte As 

Plan for eigarskaps-
kontroll 2020 – 2024  
 

25.11.19, 
sak 28/19 

14.09.20, 
sak 23/20 

07.12.20, 
sak 113/20 

Ny plan i 
2024 

Deloitte As 

ORIENTERINGAR 

Karmsund Havn IKS 27.09.21 15.05.23  Havnedir. 
Gautesen 

     
Om eksterne prosjekt 27.09.21, 

sak 20/21 
21.11.22, 
sak 28/22 

 Konst. 
kom. dir. Toft 

Haugaland Kraft AS 27.09.21, 
sak 20/21 

19.09.22, 
sak 22/22 

 P. Barrea 
T.Øyjordsbakken 

Aktio AS 27.09.21, 
sak 20/21 

20.06.22, 
sak 16/22 

 Arvid 
Grimstvedt 

Om IT-avd. og 
personvern 

27.09.21, 
sak 20/21 

09.05.22, 
sak 9/22 

 Eilerås og Storli 

Haugaland Brann og 
Redning IKS 

27.09.21, 
sak 20/21 

31.01.22, 
sak 2/22 

 Brannsjef 
Dag Botnen 

     
Orientering – rektor 

Sveio b/u skule 
14.02.20, 
sak 2/20 

22.11.21, 
sak 23/21 

 Lene Lier 

Orientering - 
personalleiar 

14.02.20, 
sak 2/20 

03.05.21, 
sak 8/21 

 Monica Hovda 
Madsen 

HTV og HVO 14.02.20 
sak 2/20 

15.02.21, 
sak 2/21 

 Bua og  
Askeland Dahle 

1 SVEIO KOMMUNE (2022) - År/Periode 2022 1 - 12 24.01.2023
Regnskap Buds(end) Avvik(per.) Regnskap

2022 2022 0 2021
Ansvar: 10010 REVISJON OG KONTROLLUTVAL
  Art-Gruppe: 10 Lønn
    10511 SK.PLIKTIG KM-GODTGJERSLE 1.010 0 1.010 223
    10800 GODTGJERSLE FOLKEVALDE 42.676 39.708 2.968 40.900
    10802 TAPT ARBEIDSFORTENESTE FOLKEVALDE 0 2.000 -2.000 0
    10906 PENSJON - KLP FELLESORDNING 0 360 -360 0
    10990 ARBEIDSGJEVARAVGIFT 6.159 5.932 227 5.769

  Sum art-Gruppe: 10 Lønn 49.846 48.000 1.846 46.891

  Art-Gruppe: 11 Andre driftskostnader
    11002 ABONNEMENT AVIS,TIDSKRIFT,FAGLITTERATUR 425 0 425 0
    11150 MATVARER/BEVERTNING U/FRÅDRAGSRETT. 1.470 0 1.470 0
    11205 UTGIFTSDEKNING, HOTELL,OPPHALD MØTE (IKKJE KURS)- IKKJE OPPGÅVEPLIKTIG 5.421 0 5.421 0
    11206 GÅVER 500 0 500 0
    11500 KURSAVGIFTER,HOTELL VED KURS,OPPLÆRING - IKKJE OPPGÅVEPLIKTIG 6.900 31.000 -24.100 2.850
    11600 KOST, OPPHALD, RESIEUTGIFTER,  OPPGÅVEPLIKTIG 0 5.000 -5.000 0
    11601 KØYREGODTGJERSLE 7.272 5.000 2.272 1.508
    11700 UTG TIL FLY, TOG, BUSS, PARKERING,BOM,TAXI, FERGE, ETC (IKKJE OPPG.PLIKTIG) 152 0 152 0
    11951 KONTINGENTAR 0 7.000 -7.000 7.000
    13700 DRIFTSAVTALAR MED PRIVATE/TILSKOTT TIL LÆREBEDRIFTER 0 0 0 441.655
    13805 KJØP AV TENESTER FRÅ EIGNE IKS 974.984 1.096.000 -121.016 453.200
    14290 MERVERDIAVGIFT UTENFOR MVA-LOVA 195.335 90.000 105.335 116.052
    14805 OVERFØRING TIL EIGNE IKS 0 0 0 19.200

  Sum art-Gruppe: 11 Andre driftskostnader 1.192.458 1.234.000 -41.542 1.041.466

  Art-Gruppe: 12 Inntekter
    17290 KOMPENSASJON MOMS PÅLØPT I DRIFTSREGNSKAPET -195.335 -90.000 -105.335 -116.052

  Sum art-Gruppe: 12 Inntekter -195.335 -90.000 -105.335 -116.052

Sum ansvar: 10010 REVISJON OG KONTROLLUTVAL 1.046.970 1.192.000 -145.030 972.305

T O T A L T 1.046.970 1.192.000 -145.030 972.305

2

SVEIO KOMMUNE

Perioderapportering 31.12.2022

1 2 3 4 5 6 7 8 9 10 11 12

76,3 32,5 58,5 141 15 17,3 32 19,5 7 50,75 26,58 476,41 504 995
10,5 14 22,8 21,5 13 14,5 13 1 10,5 11,5 29,5 161,75 171 455

6 0,5 7 9,5 7 5,5 35,50 37 630
2,5 5 0,5 8,00 8 480

11,5 6,5 1,5 0,5 9 1 21,5 16,5 41 56,5 165,50 175 430

107 58 83,3 163 35,5 50,3 0 46 49 34 108,8 113,08 847,16 897 990

SVEIO FR RR ATT KU RÅD TOTALT SUM

B 2021 105 170 105 25 405 388 800
R 2021 10 196 58 13 8 284 272 640
B 2022 250 340 210 50 850 901 000
R 2022 166 476 162 36 8 847 897 990
B 2023 250 340 210 50 850 943 500

Total sum

Regnskapsrevisjon
Bekreftelse/attestasjoner
Kontrollutvalg
Rådgivning
Forvaltningsrevisjon

Måned

Tot. timer

Tot. sum 

eks mvaKunde

Budsjett 2023: 
Anslag basert på erfaring fra våre eiere før utvidelse. Vil justeres når vi har bedre kunnskap på den enkelte kommune. Timeprisen økes med kr 50,- for 2023 slik at timepris blir 
kr 1 110,- + mva for kommuner og kr 1 165,- + mva for andre.

Forbruk 2022: 
I regnskapsrevisjonen er årsoppgjør 2021 og interimsrevisjon 2022 gjennomført. Det er utført attestasjon av mva-kompensasjonen for 6 terminer og ulike særattestasjoner som 
bl.a. tilskudd til ressurskrevende brukere, antall PUH, spillemidler og kompetansemidler. Forenklet etterlevelseskontroll for 2021 er gjennomført og presentert. 

Av forvaltningsrevisjoner er Planarbeid i avslutningsfasen. Presenteres i første møte 2023. 

Program 

Onsdag 1. februar 2023: 

09.00 - 10.00: Registrering og enkel servering 

10.00: Åpning 

• Møteleder Håkon Haugsbø og Rune Tokle, daglig leder i NKRF 

10.10: En åpen opplyst samtale – en forutsetning for et velfungerende lokaldemokrati 

• Ytringsfrihetskommisjonens leder, Kjersti Løken Stavrum, vil med utgangspunkt i 
dette temaet snakke om kommisjonens utredning: NOU 2022: 9 En åpen og opplyst 
offentlig samtale. Kommisjonen har med utgangspunkt i Grunnloven § 100 utredet de 
sosiale, teknologiske, juridiske og økonomiske rammene for ytringsfrihet i dagens 
samfunn. Utregningen er nå på en bred høring med frist 16. januar 2023. Det er 
kommunestyre- og fylkestingsvalg høsten 2023, og det gjør kommisjonens utredning 
enda mer interessant og aktuell. 

10.45: Bidrar debattklimaet i dag til et levende lokaldemokrati? 

• Har vi en åpen og opplyst samtale i dag – og er debattklimaet slik at det bidrar til et 
levende lokaldemokrati? Hvordan står det til med rekruttering til kandidater til 
folkevalgte verv? er spørsmål vi søker å belyse i denne programposten, hvor vi får 
høre fra spesialrådgiver i KS, Lise Spikkeland. 

11.00: PAUSE | Utstilling 

11.20: Erfaringer fra Kristiansand kommune 

• Jannike Arnesen, politisk rådgiver for ordføreren i Kristiansand og medlem av 
bystyret 

11.35: Samtale med innlederne 

11.50: LUNSJ | Utstilling 

Vi følger opp temaet fra første programpost med en annen av Ytringsfrihetskommisjonens 
problemstillinger: 

12.50: Tilgang på informasjon – en forutsetning for en åpen og opplyst offentlig samtale 

• I denne bolken vil du blant annet møte leder av Pressens offentlighetsutvalg, Tron 
Strand, som vil belyse hvordan det egentlig står til med åpenheten i norske 
kommuner. Hvordan står det til med tilgangen på informasjon/åpenheten i kommune-
Norge? Og vil mer åpenhet automatisk føre til med demokrati? Pressens 
offentlighetsutvalg utarbeider i samarbeid med Kommunal Rapport, 
et Åpenhetsbarometer. 

13.30 PAUSE | Utstilling 

13.50 Trenger vi et åpenhetsregister? 

• KS har fått en utredning fra Advokatfirmaet Lund & co DA om et eventuelt 
åpenhetsregister for norske kommuner (ofte omtalt som "lobbyregister"). Hva betyr 
egentlig det? Partner og advokat i Lund, Silje Aga Rogan, vil presentere utredningen 
og drøfte hvorvidt vi trenger et åpenhetsregister. 

14.20: Samtale 

• Dette temaet avsluttes med en samtale med innlederne samt lederen for den liberale 
tankesmien Civita, Kristin Clemet. 

14.40: PAUSE | Utstilling 

Neste tema blir barnevern: 

15.00: Barnevernsløftet – hva er det? 

• Vi hører stadig historier fra barnevernet. I tillegg er barnevern ofte et tema når 
kontrollutvalgene skal bestille forvaltningsrevisjoner fra revisjonen. Hva innebærer 
egentlig den nye barnevernsreformen og hva er barnevernsløftet? Seniorrådgiver i KS 
Innlandet, Martin Skramstad, innleder. 

15.30: Slik gjør vi det i Lørenskog kommune 

• Vi får konkrete eksempler på hvordan man har jobbet med dette temaet ved Cecilie 
Fremo Bergkvam som er leder for barneverntjenesten i Lørenskog kommune. 

15.50: PAUSE | Utstilling 

16.10 - 17.00: Samtale med riksrevisoren 

• Dag 1 avsluttes med en samtale med riksrevisor Karl Eirik Schjøtt-Pedersen. Her får 
vi høre om hva han legger vekt på – og hvilke konsekvenser kan dette få for 
kommunal kontroll. 

19.30: Middagsarrangement i The Qube 

Torsdag 2. februar 2023: 

Dag 2 åpner med spørsmålet: 

09.00: Hvem leverer til kommunen? 

• Nasjonalt tverretatlig analyse- og etterretningssenter (NTEAS) har kartlagt 43 887 
leverandører til det offentlige med leveranser på over 500 000 kroner i perioden 2015–
2020. Kartleggingen viser at straffede leverandører og leverandører med reaksjoner 
utgjør 5 prosent av det totale antallet leverandører. Kan vi leve med dette – og hva skal 

vi gjøre for å rette dette opp? Analytiker Emil Westli fra NTEAS vil legge fram 
resultatene. 

09.40: Kommentar fra NHO 

• Anne Louise Aartun Bye, avdelingsdirektør arbeidsliv i NHO, som representerer 
leverandører til offentlig sektor, vil komme med sine kommentarer. 

10.00: PAUSE | Utstilling 

10.20: Cybersikkerhet i norske kommuner – politikernes ansvar 

• Vi hører stadig vekk om datainnbrudd i kommuner, staten og private bedrifter. Er vi 
maktesløse – eller kan vi med enkle grep sikre oss bedre? Hva bør kontrollutvalget 
spørre seg om når det gjelder egen kommune? Daglig leder Bjørn T. 
Tveiten i Kommune-CSIRT (Nasjonalt senter for informasjonssikkerhet i 
kommunesektoren) vil komme med fakta og gode råd. 

11.00: Innlegg fra Drammen kommune 

• Svein Hilding Aasen, virksomhetsleder IKT i Drammen kommune 

11.25: Samtale med innlederne 

11.40: PAUSE | Utstilling 

12.00: En temperaturmåling på kontrollutvalgene 

• Øystein H. S. Moen, daglig leder NorgesBarometeret AS, vil presentere resultatene 
fra en spørreundersøkelse som er gjennomført blant landets kontrollutvalg i forkant av 
konferansen. 

Denne kommunestyreperioden går mot slutten, og vi avslutter konferansen med: 

12.20: Arven fra et kontrollutvalg til det neste 

• Det har vært en spesiell periode med nedstengning og mange digitale møter. Men vi 
har lært mye. Til høsten skal det velges nye kontrollutvalg i kommunene. Hvilke 
erfaringer kan vi ta med oss videre? Vi legger opp til erfaringsutveksling fra 
kontrollutvalg og sekretariat ved Tage Pettersen (H), leder av kontrollutvalget i Moss, 
og Ragnhild Aashaug, seniorrådgiver i Konsek Trøndelag IKS. Begge har også 
tidligere erfaring som ordførere. 

13.00: LUNSJ 

Fagkonferansen 2023, 31. mai -1. juni 

I 2023 arrangeres fagkonferansen på Scandic Lerkendal, Trondheim, 31.mai-1.juni 

Målgruppe 

Ledere og medlemmer av kontrollutvalg, kontrollutvalgssekretærer, ordførere, 
kommunedirektører og ellers alle med interesse for kontrollarbeid i kommunal sektor. 

Program 

Det er krig i Europa, dyrtid og klimakrisen er foruroligende nær. Hva bør kontrollutvalget 
være oppmerksom på i denne sammenhengen? 

• Hvilke trusler står kommunene overfor? 
• Er beredskapen i kommunen god nok? 
• Er kommunen beskyttet mot korrupsjon og økonomisk kriminalitet? 
• Det er kommunestyre- og fylkestingsvalg til høsten. Derfor er det aktuelt å spørre om 

vi er sikre på om vi kan gjennomføre valg på en trygg måte uten påvirkning? 
• Hva med personvernet? Er kommunen beskyttet mot hacking og cyberangrep? 

Samtidig er det krav til kommunene om godt ytringsklima og åpenhet. 

• Hvordan står det egentlig til med åpenheten i norske kommuner? 
• Ytringsfrihetskommisjonen mener at kommuner som sliter med åpenheten må lage en 

tiltaksplan som skal sikre at offentlighetsloven og arkivloven etterleves. 

Dag 1, 31. mai 

09:00 Registrering med mat 

10:00 Velkommen | Tage Pettersen, styreleder FKT 

10:05 Kommunenes ansvar for egen beredskap | Øystein Johannessen, Assisterende 
Statsforvalter, Trøndelag 

10:45 Kort pause 

10:50 Geoteknikk i Overhalla kommune, Forvaltningsrevisjonsrapport som tar for seg faren 
for kvikkleirekred | Margrete Haugum, oppdragsansvarlig forvaltningsrevisor, Midt-Norge 
Revisjon SA 

11:35 Pause 

11:50 Personvernkommisjonens rapport, utfordringer for kommunene | Helge Veum, medlem 
av Personvernkommisjonen, leder for teknologi og innovasjon, Ålesund kommune 

12:30 Kort pause 

12:35 Spørsmål og refleksjon 

13:00 Lunsj 

14:00 Korrupsjon og økonomisk kriminalitet med blikk på offentlig sektor | Mari Sognnæs 
Andresen, Økokrim 

14:45 Pause 

15:00 Hvordan kan vi beskytte norske valg mot uønsket informasjonspåvirkning? | Ine Marie 
Eriksen Søreide, stortingsrepresentant (H) 

Dag 2, 1. juni 

09:00 Rapport fra Ytringsfrihetskommisjonen | Anki Gerhardsen, frilansjournalist, og medlem 
av kommisjonen 

09:45 Pause 

10:00 Hvordan står det til med åpenheten i kommune-Norge? | Tor Dølvik, spesialrådgiver, 
TI Norge 

10:45 Pause 

11:00 Åpenhetsloven og kommunenes rett til å kreve informasjon fra leverandører | Gro 
Valen Simonsen, Forbrukertilsynet 

11:30 Lunsj 

12:30 Refleksjoner etter endt valgperiode og erfaringsoverføring til nytt utvalg. Paneldebatt 
med flere KU-ledere og spørsmål fra salen. | Tage Pettersen, FKT, moderator 

13:30 Pause 

13:45 Skråblikket: Tvil deg god | Henrik Syse 

14:50 Avslutning | Tage Pettersen, FKT 

  

Deltakeravgift kr. 7 500, ikke medlemmer kr. 7 950 

Påmeldingsfrist: 21. april 

SVEIO KOMMUNE Saksframlegg 

Haugaland kontrollutvalgssekretariat IKS Side 1 av 2 

SAKSGANG 
Utval Møtedato Saksnr 
Kontroll- og kvalitetsutvalet 30.01.23 6/23 

Saksansvarleg: Arkivkode: Arkivsak: 
Odd Gunnar Høie 033 

REVIDERT MØTEPLAN FOR 2023 – KONTROLL- OG KVALITETS-
UTVALET  

Sekretariatet sitt framlegg til vedtak: 

Sveio kontroll- og kvalitetsutval vedtar revidert møteplan for 2023 med følgjande nye 
møtedatoar: tysdag 19. september og tysdag 21. november.   

Bakgrunn 
Kontroll- og kvalitetsutvalet vedtok følgjande møteplan for 2023 i møtet 29.11.22, sak 30/22: 

Måndag 30. januar, 15. mai, (19. juni), 18. september og 20. november.  

Møtestart kl. 17.00. 

Utvalssekretær kan i samråd med leiar endre møtedato når det er naudsynt. 

I planen var det tatt omsyn til planlagde kommunestyremøte og formannskapsmøte, men ikkje 
møta i hovudutvala. 

Politisk sekretær Bjarte Stølås Storli har gjort sekretariatet merksam på at to av møtedagane 
vil kollidere med andre møte. Det er vanskeleg å finne ledige møtedato på måndagar då 
kommunestyret, formannskap og hovudutval har møta sine på denne dag. 

Sekretariatet fremmar at kontroll- og kvalitetsutvalet vel tysdag 19. september (veka etter 
valet) og tysdag 21. november. 

Aksdal, 23.01.23 

Odd Gunnar Høie 
Dagleg leiar/utvalssekretær 

